
КъБР-м и Лъэпкъ къэрал биб лио-
те кэм щагъэлъэпIащ Славян тхыб-
зэмрэ щэнхабзэмрэ я махуэр. Ар 
къызэригъэпэщащ КъБР-м Лъэпкъ 
Iуэхухэмрэ жылагъуэ проектхэмкIэ 
и министерствэм, КъБР-м и Лъэпкъ 
библиотекэр и дэIэпыкъуэгъуу. 

ХАБЗЭ зэрыхъуауэ, библиотекэм и 
лэжьакIуэхэм мы махуэм ирихьэлIэу 
тхылъ дапхъэ къагъэуват, IуэхущIа-
пIэм и гъэтIылъыгъэ нэхъ гъэщIэгъуэ-
ну къалъытэхэр телъу. Зэхыхьэм зы-
кърезыгъэхьэлIахэм, псом хуэмыдэу 
щIалэгъуалэм, яфIэгъэщIэгъуэну зы-
щагъэгъуэзащ а тхылъхэмрэ дэфтэр-
хэмрэ. 

Мы Iуэхур зи жэрдэмхэм къызэра-
лъытэмкIэ, лъэпкъ зэмылIэужьыгъуэ-
хэм къахэкIахэр нэхъри зэкъуэувэ-
ным, урысыбзэм куэд иризэгурыIуэу 
къагъэсэбэпыным хуэщхьэпэнущ 
Уры сейм и лъэпкъхэм я зэкъуэтыны-
гъэм и илъэсу 2026 гъэр зэрагъэувар. 

ЗэIущIэр щыщIидзэм, накъыгъэм и 
24-м Урысейм щагъэлъапIэ къэрал 
махуэшхуэм и тхыдэм, абы щIэдзапIэ 
хуэхъуам ухэзыгъэгъуазэ нэтын эк-
ранымкIэ ягъэлъэгъуащ. Абы къы-
хэщырт махуэшхуэр славян тхыбзэм и 
лъаб жьэр зыгъэтIылъа узэщIакIуэхэу, 

КъБР-м и Iэтащхьэ КIуэкIуэ Казбек 
курыт школыр къэзыуххэм дыгъуасэ   
ехъуэ хъуащ Иужьрей уэзджынэм и ма-
хуэмкIэ:

«ПщIэ зыхуэсщI ныбжьыщIэхэ! 
Си гум къыбгъэдэкIыу сынывохъуэхъу 

фэ ри, фи Iыхьлыхэми, унэтIакIуэхэми мы-
хьэнэшхуэ зиIэ, псэм зыхищIэ махуэщIым-
кIэ. Нобэ фэр папщIэ еджапIэхэм щызуу-
нущ иужьрей уэзджынэм и макъыр, абы 
фыхишэнущ гъащIэм и IыхьэщIэм. Школ 
гъащIэр къызывонэкI, ябгъэдэлъ щIэны-
гъэмрэ зэфIэкIымкIэ илъэс куэдкIэ къывдэ-
гуэша, фи ехъулIэныгъэхэм гурэ псэкIэ  
щыгуфIыкIа, лъэпощхьэпохэм факъыпимы-
кIуэту фызыгъэса, гугъуехьхэр къыв дэ-
зыгуэша фи егъэджакIуэхэм фIыщIэ пса-
лъэ дахэхэр яжефIэу. 

Си гуапэу сохъуэхъу, фIыщIи яхузощI ди 
егъэджакIуэхэм. Я псэ хуабагъэмрэ гум 

щыщ IыхьэкIэ къыфхуэупсэу, ахэр хущIэ-
къуащ фэ цIыху пэжу, щалъхуа щIына-
лъэри ди къэралри фIыуэ зылъагъу хэкупсэ 
нэсу гъэса фыхъуным. 

ФIыщIэ ин яхуэфащэщ дапщэщи къыф-
къуэт, IуэхукIи псалъэкIи къывдэIэпыкъу, 
фэр щхьэкIэ пIейтей, къыфхуэсакъ фи адэ-
анэхэм. Абыхэм я гулъытэ иныр хэмытамэ, 
фи ехъулIэныгъэхэм ящыщ куэдым фынэ-
мы сынкIэ хъунут.

ДяпэкIэ фэ къыфпоплъэ балигъ гъащIэм 
и гъуэгур къыфхузэIузыхыну къы зэры щIа-
гъэкI къэпщытэныгъэхэр. Фи мурадхэм фа-
хуэзышэфыну къалэнхэр зыхуэвгъэувыж, 
ахэр зэфIэфхынми ерыщу фыхущIэкъу. Си 
фIэщ мэхъу зи щIалэгъуэхэм сыт хуэ дэ лъа-
гапIэхэри къызэрыфщтэфынур, фи хъуэпса-
пIэхэр нахуапIэ зэрыфщIыфынур. 

ЕхъулIэныгъэ фиIэну! Фи Iуэху фIы ири-
кIуэну!»

лэм ехъуэхъуащ ехъулIэныгъэ 
яIэну икIи хабзэубзыху Iуэхум 
ахэр адэкIи хэтыну зэращыгу-
гъыр яжриIащ. Абы фIыщIэ 
яхуищIащ зэпеуэм къагъэхьа 
лэжьыгъэхэр ягъэ хьэ зы ры-
нымкIэ щIалэгъуа лэм дэIэпы-
къуэгъу яхуэхъуа щIэныгъэ 
унафэщIхэми адэ-а нэхэми. 

- «Си хабзэубзыху жэрдэм» 
зэ пеуэр КъБР-м и Парламен-
тым 2005 гъэ лъандэрэ ире-
гъэкIуэкI, щIалэгъуалэр къэ-
рал хабзэхэм хэгъэгъуэзэным 
хуэгъэзауэ. Узэрыгушхуэнщ 
мы Iуэхум къыхыхьэ ныбжьы-
щIэхэр гъэ къэс нэхъыбэ зэ-
рыхъур. Къагъэхь лэжьыгъэ-

хэм къыщыIэта Iуэхугъуэхэр 
щыхьэт зэрытехъуэщи, нобэ 
щыIэ гугъуехьхэр зыхуэдэмрэ 
абыхэм я хэкIыпIэхэмрэ щIа-
лэгъуалэр зэрыщыгъуазэм гу 
лъыботэ. Илъэс 20-р пщIэн-
шэу зэрыблэмыкIар нэрылъа-
гъущ, - жиIащ Къардэн Му-
рат. 

Емуз Нинэ ныбжьыщIэхэм 
защыхуигъазэм къыхигъэ-
щащ интеллект IэрыщIым зы-
щиубгъу зэманым ар акъыл 
хэлъу къагъэсэбэпыныр зы-
щамыгъэгъупщэну. Абы ахэр 
къыхуриджащ ИИ-р зыда-
гъэIэпыкъу мыхъумэ, лэ-
жьыгъэ хьэзырхэр кърахыну 

хэ мытыну. «ЦIыхум зиужьыну 
хуеймэ, хъыбар къыIэрыхьэм 
езыр егупсысу, ар зэригъэ-
зэхуэфу, абы ехьэлIауэ и  Iуэху 
еплъыкIэ къигъэлъэгъуэ-
жыфу зигъэсэн  хуейщ. Къы-
хэзгъэщынут лэ жьыгъэ куп-
щIафIэхэр, уеблэмэ гъэ щIэ-
гъуэнхэр къы зэ ры тIэрыв-
гъэхьар. Нобэ фи щIэныгъэ 
унафэщIхэр фи  гъусэу фы-
зэлэжь Iуэхухэр фи зыу-
жьыныгъэмкIэ мыхьэнэшхуэ 
зиIэщ», - жиIащ Емузым. 

Саугъэтхэр хуагъэфэщащ 
лэжьыгъэ 30-м, абы щыщу 
8-м япэ увыпIэхэр ялъы- 
сащ. НыбжьыщIэхэм щIыхь 

тхылъ хэр иратащ. 
Я лэжьыгъэхэр зытеухуам 

къы зэхуэсахэр щагъэгъуэзащ 
Къэбэрдей-Балъкъэр къэрал 
университетым и ещанэ кур-
сым щIэс АбытIэ Андемыррэ 
Налшык къалэм и «Лицей           
№ 2»-м и 10-нэ классым 
щеджэ Бахъсэн Элинэрэ.

Депутатхэм жаIам дыщIа-
гъужащ нобэ дызыхуэныкъуэ 
куэдым, узыншагъэр хъу-
мэнрами IэщIагъэлIхэр зэра-
гъэхьэзыр щIыкIэрами, щIа-
лэгъуалэм гулъытэ зэрыхуа-
щIыр, ипэкIэ плъэуэ ахэр 
къызэрагъэнэIуэфыр. 

БАГЪЭТЫР Луизэ.

чыристан диныр цIыхухэм яхэзыхьа 
щихъ зэкъуэшхэу Кириллрэ Мефо-
дийрэ я цIэм зэрепхар. Зэкъуэшхэм 
зэхалъхьа славян тхыбзэм и алыф-
бейрщ нобэр къыздэсым къэ д-
гъэсэбэпыр. Абы и цIэр - кирилли- 
цэр - Кирилл и цIэм къытехъукIащ. 
Хьэрф 33-рэ хъу мы азбукэр нэхъ 
тыншхэм ящыщщ. Япэу ар ягъэ-
лъэпIэн щыщIадзар Болгариеращ. 
Урыс Члисэм и жэрдэмкIэ, щихъ 
зэкъуэш хэу Кириллрэ Мефодийрэ я 
фэеплъ махуэр 1863-м щыщIэдзауэ 
ягъэлъапIэ. Урысейм а махуэр члисэ-
къэрал махуэшхуэу къыщащтащ икIи 
абы ирихьэлIэу зэIущIэхэр, концерт-
хэр, гъэлъэгъуэныгъэхэр, тхьэлъэ-
Iухэр ирагъэкIуэкI. Кавказ Ищхъэрэм 
ис лъэпкъхэм я тхыбзэр зэфIэувэ-
нымкIэ кириллицэм мыхьэнэшхуэ 
иIащ. 

КъБР-м лъэпкъ Iуэхухэмрэ жыла-
гъуэ проектхэмкIэ и министрым и 
 къалэнхэр зыгъэзащIэ Гергоков Жам-
болэт зэIущIэм хэтхэм защыхуи-
гъазэм къыхигъэщащ славян тхыб-
зэмрэ щэнхабзэмрэ я махуэм къэра-
лым дежкIэ мыхьэнэшхуэ зэриIэр, 
алыфбейр зэрызэхалъхьам и фIы-
гъэкIэ IуэрыIуатэр тхылъхэм щызэ-
хуахьэсыжыну, щIэныгъэр, щэнхабзэ 

хъугъуэфIыгъуэхэр яхъумэну, бзэм 
зрагъэужьыну Iэмал яIэ зэрыхъуар. 
Гергоковым зэхуэса ныбжьыщIэхэм 
яжриIащ я щIэныгъэм хагъэхъуэн, 
зэпымыууэ щIэ гуэрхэм зыщагъэ-
гъуэзэн, лъапIэныгъэхэр яхъумэн зэ-
рыхуейр. 

- Тхыбзэр зыхъумэ лъэпкъхэм сыт 
щы гъуи пщIэрэ нэмысрэ яку дэлъы-
нущ. Лъэпкъ 200-м нэблагъэ щыпсэу 
Урысейм исхэм урысыбзэр я етIуанэ 
анэдэлъхубзэ хъуащ икIи аращ 
зэрызэгурыIуэр, нэгъуэщIхэм я щэн-
хабзэм зэрызыщагъэгъуазэр. Иужь-
рей илъэсхэм Интернетым ди нэгу 
щыщIокI урыс щэнхабзэмрэ урысыб-
зэмрэ ираудыхыну, Урысейм и тхы-
дэм и пэжыр щIахъумэну зэрыхэтыр. 
Апхуэдэ мурад зиIэхэм дапэ щIэ-
тыфын хуейщ, ди тхыдэмрэ бзэмрэ 
лъэпкъым и къэкIуэнум къыгуэхыпIэ 
имыIэу пыщIэныгъэ хуаIэщи, - жиIащ 
Гергоковым. - Урыс, лъэпкъ тхыбзэ-
хэм я хабзэхэр, щэнхабзэр, литера-
турэр, тхыдэр, лъапIэныгъэхэр дыв-
гъэхъумэ, зедывгъэгъэужь, лъэпкъ-
хэр дызэрывгъэлъытэ. 

КъБР-м ЩэнхабзэмкIэ и фонд 
Вэрокъуэ Владимир и цIэр зезыхьэм 
и унафэщI Макоевэ Люазэ жиIащ  
япэ дыдэу ди адэ-анэхэр къызэ ры-
дэпсэлъа, анэм и гущэкъу уэрэдхэм-
кIэ япэ макъхэр зэрызэхэтха анэдэлъ-
хубзэр зэрылъапIэр, ауэ и мыхьэнэкIэ 
абы къызэрыкIэрымыхур лъэпкъхэр 
дызэрызэгурыIуэ, дызэрызэпсэлъэф 
урысыбзэр. Ар щIэблэм фIыуэ ящIэн 
зэрыхуейр къыхигъэщащ Люазэ, икIи 
дыщIигъуащ зи бзэр зи лъэпкъ щэн-
хабзэр зыхъумэм нэгъуэщIхэм ейми 
пщIэ зэрыхуищIынур икIи зэрилъытэ-
нур.

- Лъэпкъ зэмылIэужьыгъуэ куэд 
щыпсэу Урысейм исхэм я гъащIэр 
къыгуэхыпIэ имыIэу епхащ славян 
тхыбзэмрэ щэнхабзэмрэ. ДяпэкIи ди 
къалэнщ славян тхыбзэр тхъумэну, 
щэнхабзэм и зыужьыныгъэм хэлъ-
хьэныгъэ хуэтщIыну, щIэблэр тхыдэм 
щыдгъэгъуэзэну, - жиIащ КъБР-м и 
Парламентым ЩэнхабзэмкIэ, граж-
дан жылагъуэм зегъэужьынымрэ 
хъыбарегъащIэ IуэхухэмкIэ и комите-

тым и унафэщI, КъБР-м и цIыхубэ ар-
тист Текуев Амырбий. - Интернетым 
щIалэгъуалэр щызэкъуэзычыну зи 
мурадхэми дызэкъуэувэу дапэ-
щIэтын, ди тхыдэр тхъумэжын хуейщ, 
ди къэкIуэнур убзыхуауэ щытын па-
пщIэ. 

КъБР-м и прокуратурэм и Ветеран-
хэм я советым и унафэщI Мэшыкъуэ 
Хьэчим къытеувыIащ цIыху бжыгъэу 
ирипсалъэмкIэ урысыбзэм дуней 
псом 5-нэ увыпIэ зэрыщиIыгъым, 
нэхъ зызыужьауэ къалъыта бзэхэм ар 
зэращыщым, а къэралыбзэмкIэ Уры-
сейм и тхыдэр къызэрагъэлъэгъуэ-
жам, иджырей цIыхухэм, псом хуэ-
мыдэу ныбжьыщIэхэм, ар яджыну, 
абы и пщIэр яхъумэну зэракъалэным. 

Урыс тхыдэмрэ щэнхабзэмкIэ «Ве-
че» лъэпкъ центрым и унафэщI Лит-
винов Роман къыхигъэщащ лъэпкъ 
зэкъуэтыныгъэм мыхьэнэшхуэ щиIэ 
зэманым Урысейм и лъэпкъ псоми 
къэралыбзэр, щэнхабзэр, тхыдэр 
тлъытэну, зым и анэдэлъхубзэм, хаб-
зэм адрейм пщIэ хуэтщIыну, Хэкур, 
мамырыгъэр, зэгурыIуэр дызэкъуэту 
тхъумэну дызэрикъалэныр.

Зэхыхьэм къыщыпсэлъащ Пяти-
горск, Черкесск епархием Налшык 
округым щиIэ соборхэм я благочиннэ 
Осипов Константин, КъБР-м ис мус-
лъымэнхэм я дин IуэхущIапIэм и уна-
фэщIым и дэIэпыкъуэгъу Амщыкъуэ 
Анжелэ, Лъэпкъ библиотекэм и хъу-
мапIэ нэхъыщхьэм и фондым и 
унафэщI Кушбокъуэ Зитэ, нэгъуэщI-
хэри. Абы хэтащ КъБР-м и Парламен-
тым, жылагъуэ, дин IуэхущIапIэхэм я 
лIыкIуэхэр, Налшык къалэм и курыт 
еджапIэхэм я еджакIуэхэр. Шэджэм 
къалэм и литературэ студием екIуа-
лIэ МафIэдз Даянэ къызэхуэсахэм 
усэ  къахуеджащ. 

Славян тхыбзэмрэ щэнхабзэмрэ я 
махуэм теухуа зэхыхьэхэр, щIэныгъэ 
конференцхэр, фестивалхэр, концер-
тхэр, гъэлъэгъуэныгъэхэр республи-
кэм и район, къалэ библиотекэхэмрэ 
еджапIэхэмрэ щрагъэкIуэкIащ.

 
ТЕКIУЖЬ Заретэ. 

Сурэтыр Къарей Элинэ трихащ.

ИрызэгуроIуэ,  щэнхабзэм  ирыхогъуазэ

Ягъэбыдэ зэгурыIуэныгъэр, 
псэкупсэ-щэнгъасэ лъапIэныгъэхэр

 

КъБР-м и Парламентым 
къыщызэщIакъуэжащ «Си 
хабзэубзыху жэрдэм» XXI 
зэпеуэм кърикIуахэр. Зэры-
хабзэу, абы хэтщ Къэбэр-
дей-Балъкъэр Республикэм 
и егъэджэныгъэ, щIэныгъэ 
IуэхущIапIэхэмрэ жылагъуэ 
зэгухьэныгъэхэмрэ я щIалэ-
гъуалэр. 

ЗЭХЫХЬЭМ кърихьэлIащ 
КъБР-м и Парламентым и 
УнафэщIым и къуэдзэ Къар-
дэн Мурат, хабзэубзыху Iуэху-
щIапIэм ЕгъэджэныгъэмкIэ, 
щIэныгъэмрэ щIалэгъуалэм 
я IуэхухэмкIэ и комитетым и 
унафэщI Емуз Нинэ, Щэнхаб-
зэмкIэ, граждан жылагъуэм 
зегъэу жьы нымрэ хъыбар-
егъащIэ Iуэ ху хэмкIэ комите-
тым и унафэщI Текуев Амыр-
бий, Лъэпкъ зэхущытыкIэхэм-
кIэ комитетым и тхьэмадэ, 
Лэ жьыгъэмкIэ, социальнэ по-
литикэмкIэ, узыншагъэр хъу-
мэнымрэ ветеранхэм я Iуэ ху-
хэмкIэ комитетым и уна фэ-
щIым и къуэ дзэ Безгодькэ 
Владимир, депутатхэу Беспа-
ловэ Наталье, Шыпш Аслъэн 
сымэ, КъБР-м и Парламен-
тым и ЩIалэгъуа лэ палатэм 
хэтхэр. 

КъызэрыхагъэщамкIэ, зэ-
хьэзэхуэм и къызэгъэпэща-
кIуэ гупым лэжьыгъэ 50 
къаIэ рыхьащ, нэхъыбэр къы-
зыбгъэдэкIар курыт еджа-
пIэхэм я класс нэхъыжьхэм 
щIэсхэрщ. Лэжьыгъэхэр 
къра гъэхьащ Налшык, Прох-
ладнэ къалэхэм, Прохладнэ, 
Шэджэм, Тэрч районхэм я 
курыт еджапIэхэм щеджэхэм. 
Апхуэдэуи жаIащ Къэбэрдей-
Балъкъэр къэрал универси-
тетым и студентхэри жыджэру 
Iуэхум зэрыхэтар. 

Къардэн Мурат щIалэгъуа-

«СИ ХАБЗЭУБЗЫХУ ЖЭРДЭМ»

КъБР-м и Iэтащхьэ КIуэкIуэ Казбекрэ 
КъШР-м и Iэтащхьэ Темрезов Рашидрэ 
Пятигорск, Черкесск къалэхэм я Архие-
пископ Феофилакт ящIыгъуу дыгъуасэ 
къэ ралым и къалащхьэм щыхуэзащ Мос-
кварэ Урысей псомрэ я Патриарх Кирилл. 
А зэIущIэм ди республикэм и унафэщIыр 
щытепсэлъыхьыжащ Максым щиIэ на-
пэкIуэцIым:

«ЗЭIУЩIЭМ дыщытепсэлъыхьащ влас-
тым и щIыналъэ органхэмрэ Урыс Право-
славнэ Члисэмрэ зэрызэдэлажьэм теухуа 
Iуэхухэм, ахэр дин зэмыщхьхэр зезыхьэхэм 
яку дэлъ зэгурыIуэныгъэр, псэкупсэ-щэн-
гъа сэ лъапIэныгъэхэр гъэбыдэным зэры-
хуэгъэпсар. Къэралым и Президент Путин 
Владимир Владимир и къуэм Урысейм и 
лъэпкъхэм я зэкъуэтыныгъэм и илъэсу 
 къыхилъхьа мы гъэм апхуэдэ лъэбакъуэхэм 
нэхъри мыхьэнэшхуэ яIэ мэхъу.

Патриарх Щэджащэ Кирилл ди республи-
кэхэм щыпсэухэм фIыщIэшхуэ къахуищIащ 
динхэм ехьэлIа Iуэхухэм гулъытэ хэха зэ-
рыхуащIым, зэкъуэтыныгъэм, мамырыгъэр 
хъумэнымрэ зэгурыIуэныгъэмрэ зэры хуэ-
лажьэм папщIэ.

Мы гъэм илъэс 15 ирокъу Пятигорск икIи 
Черкесск епархиер къызэрызэрагъэпэщрэ. 
ПщIэ зыхуэтщI дин лэжьакIуэ Феофилакт 
щIэх-щIэхыурэ къокIуэ Къэбэрдей-Балъ-

къэрым, жыджэру хэтщ хэкупсэ, псапащIэ, 
узэ щIакIуэ жэрдэмхэм, къытщIэхъуэ щIэб-
лэр хэкупсэу гъэсэным пыщIа Iуэхухэм.

Къэбэрдей-Балъкъэрым щолажьэ чырис-
тан члисэу 20-м щIигъу. Бахъсэн щаухуэ 
Хьисэ и Анэ Щэджащэм и тхьэелъэIупIэ. 
Члисэхэм егъэбыдылIауэ мэлажьэ чырис-
тан диным ехьэлIа щIэныгъэ щрагъэгъуэт 
еджапIэхэр, щIалэгъуалэр хэкупсэу гъэ сэ-
ным хуэгъэза Iуэхухэр щокIуэкI.

Псом хуэмыдэу лъапIэщ чыристан чли-
сэхэм екIуалIэхэм дзэ Iуэху хэхам хэтхэмрэ 
абыхэм я унагъуэхэм щыщхэмрэ зэра дэ-
Iэпыкъур. А псапащIэ Iуэхум республикэм и 
жы лагъуэр, лъэпкъ зэмылIэужьыгъуэхэм 
щыщ хэр, дин зэмыщхьхэр зезыхьэхэр зэ-
къуигъэуващ, - абыхэм дзэм хэт ди щIалэ-
хэр зыхуэныкъуэхэр щIэх-щIэхыурэ хурагъа-
шэ.

КъимыдэкIэ, зэIущIэм и гугъу щытщIащ 
епархиер муслъымэнхэм я зэгухьэныгъэм, 
Къэбэрдей-Балъкъэрым ис муслъымэнхэм 
я дин IуэхущIапIэм быдэу пыщIауэ зэры щ ы-
тым.

Урыс Православнэ Члисэм и унафэщI Па-
триарх Кирилл фIыщIэшхуэ хуэсщIащ 
лъэпкъхэм я зэкъуэтыныгъэр хъумэным, 
жы лагъуэ зэпIэзэрытыныгъэр, дин зэмы-
лIэу жьыгъуэхэр зезыхьэхэм я зэгурыIуэ- 
ныгъэр гъэбыдэным зэрыхуэлажьэм пап-
щIэ».

ХъуэпсапIэхэр нахуапIэ ирехъу

Къэбэрдей-Балъкъэрым и муслъымэнхэм 
си гум къыбгъэдэкIыу сохъуэхъу Къурмэн 
хьид махуэ лъапIэмкIэ!

ЛIэщIыгъуэ куэд хъуауэ а махуэшхуэм 
цIыхухэм ягу къегъэкIыж ислъамым сыт 
 щыгъуи пщIэшхуэ зыхуищI лъапIэныгъэ-        
хэр: мамырыгъэмрэ псэ къабзагъэмрэ, 
 гу мащIагъэмрэ зыхэтхэм гулъытэ 
яхуэщIы нымрэ, гущIэгъумрэ зэдэIэпы-
къуныгъэмрэ. А фIыгъуэхэр дэтхэнэ зы 
цIыхуми къы гуроIуэ икIи псэкIэ зыхещIэ, 

ар зэрыт диным емылъытауэ.
Нобэ муслъымэн зэгухьэныгъэхэр жыджэру 

хэтщ республикэм щекIуэкI жылагъуэ 
Iуэхухэм, апхуэдэуи псэкупсэ-щэнгъасэ хабзэ 
дахэхэр хъумэным, къытщIэхъуэ щIалэгъуа-
лэр фIым хуэущииным пыщIа социальнэ, 
псапащIэ, егъэджэныгъэ, узэщIакIуэ проект-
хэр ягъэзащIэ.

Къэбэрдей-Балъкъэрым сыт щыгъуи 
пщIэшхуэ щыхуащIу къекIуэкIащ дин 
зэмыщхьхэм итхэм, лъэпкъ зэмылIэужьы-

гъуэхэм щыщхэм яку зэгъунэгъуфI, зэ-
къуэш зэхущытыкIэхэр зэрыдэлъым. Ахэр 
псоми ди зэхуэдэ фIыгъуэщ икIи ди деж- 
кIэ лъапIэщ, аращ дысакъыу тхъумэн 
щIыхуейр.

Зэкъуэтыныгъэрщ и лъабжьэр къетхьэжьэ 
сыт хуэдэ Iуэхуми, Урысейм и лъэщагъым 
 нэхъри зэрыхэхъуэми. 

Республикэм щыпсэу псоми сохъуэхъу мы 
махуэ лъапIэмкIэ, узыншагъэ яIэу, я Iуэху 
зэпэщу псэуну си гуапэщ!

Къурмэн  хьид  махуэшхуэм  и  щIыхькIэ
КъБР-м  и  Iэтащхьэ  КIуэкIуэ  Казбек  цIыхухэм  зэрехъуэхъур

КъБР-м и Iэтащхьэ КIуэкIуэ Казбек ди 
республикэм и хьэрычэтыщIэхэм ехъуэ-
хъуащ Урысейм и хьэрычэтыщIэ IэнатIэм 
и махуэщIымкIэ. МАХ-м щиIэ напэ кIуэ-
цIым  КIуэкIуэм щетх:

«ПщIэ зыхуэсщI ныбжьэгъухэ! Сыныво-
хъуэхъу Урысейм и хьэрычэтыщIэ Iэна-
тIэм и махуэмкIэ.  А махуэщIыр яхуэ-
гъэпсащ  жыджэрагърэ хьэрычэтрэ зы-
хэлъ, зэфIэкI зыбгъэдэлъ цIыхухэу Къэ-
бэрдей-Балъкъэрым и зыужьыныгъэм 
хэлъхьэныгъэ ин хуэзыщIхэм. Хьэрычэт 
IэнатIэ мащIэмрэ курытымрэ ди эконо-
микэм нобэ зезыгъэужь къару нэхъыщ-
хьэщ. 

Республикэм и хьэрычэтыщIэхэр   жы-
джэру хэтщ лъэпкъпсо мыхьэнэ зиIэ 
Iуэхугъуэхэр гъэзэщIэным, технологие 
лъагэм епха  лэжьыгъэхэм зрагъэужь, 
фIагъ лъагэ зиIэ, нэгъуэщI хэкухэм ща-
щIахэм япеуэф хьэпшыпыфIхэр къы-
щIагъэкI.  

Фэ псори фызэкъуэзыгъэувэр фи 
Iуэхур егъэфIэкIуэным епха  мурадхэм я 
закъуэкъым, атIэ цIыхум, жылагъуэм 
сэбэп фахуэхъуну фызэрыхущIэкъуми зы 
фещI. Къыхэзгъэщыну сыхуейщ дзэ Iуэху  
хэхам хэт ди лъахэгъу-зауэлIхэм, абы - 
хэм я унагъуэхэм яхуэгъэза дэIэпыкъуны-
гъэм фэри хэлъхьэныгъэфI зэрыхуэ-
фщIыр.  Сигуми си псэми къабгъэдэкI 
фIы щIэ ин фхузощI жэуаплыныгъэ фхэ-
лъу дэтхэнэ Iуэхуми фызэрыбгъэ дыхьэм 
папщIэ.

Хьэрычэт IэнатIэм зегъэужьыныр, абы 
IэмалыфIхэр къыхузэгъэпэщыныр сыт 
щыгъуи хыдолъытэ къытпэщыт къалэн 
нэхъыщхьэхэм. ДяпэкIи вдэтIыгъынущ 
къеф хьэжьэ IуэхуфIхэр, жэрдэм дахэ-
хэр.  

Сынывохъуэхъу узыншагъэ быдэ, ехъу-
лIэныгъэ, зэпэщыныгъэ фиIэну, Къэбэр-
дей-Балъкъэрымрэ ди Хэкумрэ яфI зы-
хэлъ фи мурадхэр  къывэхъулIэну». 

Жыджэрагърэ хьэрычэтрэ зыхэлъхэр

Зыгъэхьэзырар 
ЩХЬЭЩЭМЫЩI  Изэщ.

Уигу  ирихьыр  IэфIщ, 
фIыуэ  плъагъур  дахэщ.

Лъэпкъ Iущыгъэ:

УФСБ-м къет

Мэкъумэш  IэнатIэм 
щылэжьахэм  зыщIагъакъуэ

Зэхуэдэхэм я 
зэпсэлъэныгъэ

Накъыгъэм и 27,
бэрэжьей

Библиотекэхэм я урысейпсо ма-
хуэщ 

Санкт-Петербург къалэм и махуэщ 
1951 гъэм къалъхуащ къэрал лэ-

жьакIуэ, экономикэ щIэныгъэхэмкIэ 
доктор, ЩIДАА-м и академик, Ду-
нейпсо Адыгэ Хасэм и тхьэмадэ Сэ-
хъурокъуэ Хьэутий. 

Дунейм и щытыкIэнур
«pogoda.yandex.ru» сайтым зэри-
тымкIэ, республикэм уэшх къы-
щешхынущ. Хуабэр махуэм градус 
21 - 22-рэ, жэщым градус 13 - 15 щы-
хъунущ. 
 

Накъыгъэм и 28,
махуэку

Дыгъужь плъыжьым и дунейпсо 
махуэщ 

«СВОй путь» урысейпсо проектым хыхьэу иджыблагъэ 
зэIущIэ щекIуэкIащ Къэбэрдей-Балъкъэр къэрал уни-
верситетым. «Зэхуэдэхэм я зэпсэлъэныгъэм» хэтащ 
 КъБР-м и Парламентым и депутат, КъБКъУ-м Граждан-хэ-
купсэ гъэсэныгъэмкIэ и центрым и унафэщI, дзэ Iуэху хэ-
хам и ветеран Шевчук Герман.

ЩIАЛЭМ и гъащIэ гъуэгуанэр лIыгъэм, къалэным, псэ-
емыблэжу Хэкум хуэлэжьэным я щапхъэ телъыджэщ. Ар 
офицерхэм я унагъуэм къыщыхъуащ, и сабиигъуэм щы-
щIэдзауэ дзэм къулыкъу щыщIэныр къыхихащ. АрщхьэкIэ, 
дзэ IэнатIэм занщIэу нэсакъым: школ нэужьым Герман Пя-
тигорск дэт БзэщIэныгъэхэмкIэ университетым щIэ тIыс-
хьащ. ЩIалэм зэрыжиIэмкIэ, абы зэныбжьэгъугъэмрэ зэ-
гурыIуэныгъэмрэ щытепщэрт, щеджэхэр хуабжьу зэхуэгу-
мащIэт. «ЩIалэгъуэр уи къэкIуэнум и лъабжьэр щыбгъэ-
тIылъ зэман телъыджэщ. ЕджапIэ нэхъыщхьэм къывит 
Iэмалхэр зыIэщIэвмыгъэкI», - захуигъэзащ абы студентхэм.

Университетыр къиухыу, дзэ къулыкъум щыIа нэужь, Шев-
чук зэгурыIуэныгъэ ярищIылIэри, снайперу Таджикис-
таным кIуащ. Ауэ и лIыгъэр зыпсыхьар дзэ операцэ хэхам 
щигъэкIуа пIалъэрщ.

«Змей» цIэ лейр иIэу СВО-р зэрыщIидзэрэ хэтащ щIалэр. 
И ныбжьыр илъэс 25-м иту Герман снайпер гупым я 
унафэщIу щытащ. Ар щыIащ Луганск, Лисичанск, Марьин-
кэ щекIуэкIа зэхэуэ гуащIэхэм. ЦIэрыIуэ хъуащ Красноли-
манск лъэныкъуэмкIэ щызэрихьа лIыгъэмкIэ. Дакъикъэ 
 40-м къриубыдэу абы и ныбжьэгъухэр бийм щихъумащ.

«Си ныбжьэгъухэр къемылынкIэ зэрыхъунум, я уна-
гъуэхэр зеиншэу къызэрынэнум теухуа си гупсысэр хьэлъэт, 
- къыддэгуэшащ Герман. – Сыкомандирти, тIууащIэу зы-
хэсщIэрт абыхэм папщIэ схьы жэуаплыныгъэм и инагъыр. А 
сыхьэтым нэгъуэщI щытыкIи, хэкIыпIи щыIэтэкъым».

Герман зи гугъу ищI зэпэщIэтыныгъэм хэкIуэдэным зы- 
мащIэщ иIэжар. УIэгъэ хьэлъэ хъуа Герман унэ ныкъуэ-
къутэм къыщIахыжащ зимыщIэжу. Абы нэгъуэщI зауэлI гуп 
ирихьэлIат. КIыхьу къеIэзащ абы дохутырхэр. И кIэм нэсу 
мыхъужами, къулыкъум игъэзэжыну хущIэкъурт, ауэ 
 дохутырхэм хуит къащIакъым, зыщIэхъуэпс дзэ IэнатIэри 
иухащ.

АрщхьэкIэ, гугъуехьхэм лIыхъужьым и гур ираудакъым. 
Нобэ Герман граждан къулыкъур ехъулIэныгъэкIэ егъэза-
щIэ. Ар КъБР-м и Парламентым и депутатщ, КъБКъУ-м 
Граждан-хэкупсэ гъэсэныгъэмкIэ и центрым и унафэщIщ. 
Шевчук гуманитар дэIэпыкъуныгъэхэр ишэри, СВО-р 
щекIуэкI щIыпIэм мызэ-мытIэу кIуащ, волонтёрхэм, егъэ-
джакIуэхэм, студентхэм университетым щIэх-щIэхыурэ 
дэIэпыкъуныгъэхэр щызэхуахьэс. КъищынэмыщIауэ, Шев-
чук Герман дзэ IэщIагъэлIхэм я гъусэу дзэ Iуэху хэхар 
щекIуэкI щIыпIэм щыIэ подразделенэхэр зауэ къалэнхэр 
гъэзэщIэным хуегъэхьэзыр.

Студентхэм Герман и гъащIэм теухуа упщIэхэр иратащ: 
зыпэрыт Iуэхур къызэрыхихар, щапхъэ хуэхъуахэр, цIыхум 
зиужьынымкIэ хьэл-щэн нэхъ лъапIэу щыIэхэр.

«Студентхэм сыщепсалъэкIэ си къарумрэ гукъыдэжымрэ 
хохъуэ, - зыкъиумысыжащ Шевчук Герман. - Хэкум хуэ-
лэжьэныр къалэн къудей мыхъуу, атIэ хахуагъэ, цIыхугъэ, 
пэжыгъэ зыхэлъ IэщIагъэу зэрыщытыр щIалэгъуалэм я 
деж нэсхьэсыну сыхущIокъу. Дэ тщыщ дэтхэнэми хэлъ-
хьэныгъэ хуэтщIыфынущ зауэм, къэхутэныгъэхэм, гъуаз-
джэм е къызэрыгуэкI Iуэху гуэрым. Ди къарур зыхэлъыр зэ-
къуэтыныгъэрщ. Ди адэжьхэм зэрахьа лIыгъэм и фэе-
плъыр лъэпкъ зэкъуэтыныгъэм и лъабжьэщ. Ар къы-
кIэлъыкIуэ щIэблэхэм зэрыщытым хуэдэу яIэрыдгъэхьэну 
ди къалэнщ, Хэку зауэшхуэм и пэжыпIэр зыми зэбледгъэш 
хъунукъым».

«СВОй путь» урысейпсо проектыр къэралым щра-
гъэкIуэкI УФ-м ЩIэныгъэмрэ егъэджэныгъэ нэхъыщхьэм-
кIэ и министерствэм, «Сэ срогушхуэ» студент хэкупсэ клуб-
хэм я зэгухьэныгъэм, «Хэкум и хъумакIуэхэр» фондым, 
«Знание» урысей зэгухьэныгъэм.

ДАРИЙ Дахэнур.

Осетие Ищхъэрэ-Аланием 
и Парламентым и сайтым ди 
республикэм дежкIэ мы хьэ-
нэшхуэ зиIэ хъыбар гуапэ 
къралъхьащ. Абы зэрыщыт-
хамкIэ, Бгырыс къэрал 
мэкъу мэш университетым и 
мэкъумэш факультетым и зы 
пэшым иджы зэрехьэ Мэл-
бахъуэ Тимборэ Къубатий и 
къуэм и цIэр - совет, къэрал, 
парт лэжьакIуэ цIэрыIуэм, 
1940 гъэм агрономие факу-
льтетыр къэзыухауэ щыта, 
зи щIэныгъэр, зэфIэкIыр, 
IэщIагъэр къэрал псом и 
 хъугъуэфIыгъуэ хъуа, щIэб-
лэ куэдым щапхъэ яхуэхъуа 
цIыхум.

МЭЛБАХЪУЭМ и цIэр зы-
фIа ща пэшым дерсхэр що-
кIуэкI, еджапIэ нэхъыщхьэр 
къэзыуххэм я щIэныгъэ лэ-
жьыгъэхэр щыпхагъэкI, уни-
верситетым нэгъуэщI и Iуэху-
гъуэ куэди къыщызэрагъэ-
пэщ. 

Дызэрыщыгъуазэщи, Мэл-
бахъуэ Тимборэ КПСС-м и 
Къэбэрдей-Балъкъэр щIына-
лъэ комитетым и япэ секрета-
ру (1956-1985), СССР-м и Со-
вет Нэхъыщхьэм Лъэпкъхэм-
кIэ и Советым и 3-11 зэхуэсы-
гъуэхэм я депутату щытащ.

Абы и гъащIэ гъуэгуанэр 
 Хэку зауэшхуэми къыгуэхыпIэ 
имыIэу епхащ. Хьэуа кIэлъып-
лъыныгъэмкIэ етIуанэ бата-
льон щхьэхуэм и политрукым 
и къуэдзэм и зауэ гъуэгур сау-
гъэт лъагэхэмкIэ гъэнщIащ, 
Лениным, Бэракъ Плъыжьым, 
Вагъуэ Плъыжьым, Хэку за-
уэш хуэм я орденхэр къыхуа-
гъэфэщауэ. 

Зауэм къикIыжри, Мэл-
бахъуэр  жыджэру иужь ихьащ 
Къэ бэрдей-Балъкъэр Рес-
публикэм и лэжьапIэ IэнатIэ-
хэр зэфIэгъэувэжыным икIи 
абы къулыкъу лъагэхэр къ ы-
пэкIуащ.

«Мэлбахъуэм и гъащIэм и 

Кавказым щыпсэухэм, псом хуэмыдэу 
адыгэхэм, я дежкIэ унагъуэр лъапIэщ. 
Аращ къыщежьэр адэ-анэм, нэхъыжьым, 
Хэ кум хуащI пщIэмрэ лъагъуныгъэмрэ. 
Жылагъуэри быдэ зыщIыр унагъуэм илъ 
зэхущытыкIэфIхэмрэ лъэпкъ хабзэхэр аб-
деж зэрыщахъумэмрэщ. Аращ ди адэжь-
хэм ягъэлъапIэу щытахэр къэгъэ щIэ рэ-
щIэжыным нобэ иужь щIитыр. Старэ 
Шэрэдж къуажэм щопсэу апхуэдэ унагъуэ, 
хабзэр я псалъэ къудей мыхъуу, я псэукIэр 
абы тещIыхьауэ. 

АЛБОРЭХЭ Аслъэнбийрэ Оксанэрэ зэры-
зэдэпсэурэ мы гъэм илъэс 25-рэ ирокъу, 
абыхэм я унэр хьэщIэхэм сыт щыгъуи яхузэIу-
хащ, я Iэнэр адыгэ шхыныгъуэхэмкIэ узэдащ. 
Мы унагъуэм щагъэлъапIэ ди адэжьхэр зыте-
та куэд: нэхъыжьхэм пщIэ яIэныр, нэхъы-
щIэхэм гулъытэ яхуэщIыныр, псалъэм емып-
цIыжыныр. Аслъэнбий «Партнер» IуэхущIа-
пIэм и водителщ, Оксанэ «Урысейм и по-
щтым» Старэ Шэрэдж щиIэ къудамэм и 
уна фэщIу мэлажьэ. Сабийхэр къызэ ры-
мыкIуэу фIыуэ зылъагъу зэщхьэгъусэхэм 
 къуищ яIэщ: нэхъыжь Амир Краснодар къа-
лэм дэт Кубань къэрал медицинэ универси-
тетым щоджэ, Дамир (курытыр) епщыкIуза-
нэ клас сыр, нэхъыщIэ Адмир ебланэ классыр 
къаух. 

«Ди щIалэхэм гъэсэныгъэ яхэлъхьэным-
кIэ, лъэпкъ хабзэхэм щIэпIыкIынымкIэ зы-
къытщIигъэкъуащ си тхьэмадэм. Нобэ абы-
хэм щапхъэ гуэр ягъэлъагъуэмэ, зи фIыщIэр 
аращ, - жеIэ Оксанэ. - Лъэпкъым я нэхъыжьу, 
пщIэ къыхуащIу ар езыр дунейм тетащ. Ал-
борэхэ сыкъызыхыхьа унагъуэр унагъуэш-
хуэщ, зэрыбыний мэхъу. Пщыпхъуитхурэ 
пщы къуитIрэ сиIэщ, си гуащэмрэ тхьэма-
дэмрэ быныфI ягъэсащ, IэщIагъэрэ щIэны-
гъэрэ яIэу, хабзэ яхэлъу. Дызэхыхьэмэ, зым 
и Iуэхур адрейм деIыгъ, фIыуэ дызэхущытщ, 
дызэдэIэпыкъужу апхуэдэ лъэпкъщ сы-
зыхэсыр. Адэ-анэр лэжьыгъэм деубыдылIа 
щыхъум, ди сабийхэмкIэ гугъу зыкъыддригъэ-
хьащ си тхьэмадэм, абыхэм я гъэсэныгъэми 
зэреджэми и нэIэ тригъэтащ. Нэхъыжь зы-
щIэс, гуащэ-тхьэмадэ зыщхьэщыт уна гъуэм 
сыт щыгъуи нэмыси хабзи илъынущ. Нэ-
хъыжьыфI уиIэныр ар фIыгъуэшхуэу къызо-
лъытэ, икIи си щхьэкIэ фIыщIэ лей яхузощI 
си гуащэмрэ тхьэмадэмрэ. Абы и лъэны-
къуэкIэ щIалэгъуалэм захуэзгъазэу яжесIэ-
нут  я нэхъыжьхэм хуэфащэ пщIэрэ гулъы-
тэрэ хуа  щIын зэрыхуейр зэи зыщамыгъэ-
гъупщэну». 

Мы унагъуэ дахэм дытетхыхьыным щхьэу-
сыгъуэ хуэхъуар къыжытIэным дынэсащи, ар 
«Зэныбжьэгъугъэ» Iуэхум мы гъэм зэрыхэта-
ращ. Алборэхэ я цIэр фIыкIэ фIэкIа къуажэм 
щыIуркъым, щапхъэ зытрах, зэгурыIуэ уна-
гъуэу къызэралъытэм къыхэкIыуи аращ ап-
хуэдэ дзыхь къыщIыхуащIар. Езы унагъуэм 
деж кIэ ар хьэщIагъэ щрах Iуэху къудейтэ-
къым, атIэ тхьэмахуэкIэ анэмэт къыхуащIа 
щIа лэ цIыкIум я быным хуэдэу я нэIэ тету я 
гуапагъэ зыхрагъэщIэнырт нэхъыщхьэр.

«Зэныбжьэгъугъэ» Iуэхур илъэс 17-м нэблэ-
гъауэ ирагъэкIуэкI. Алборэхэ я унагъуэр гуа-
пэу IущIащ Прохладнэ районым хыхьэ Сол-
датскэ жылэм щыщ, 10-нэ классым щеджэ 
Груздев Алексей. Ар ди лъэпкъ хабзэхэми 
щагъэгъуэзащ, адыгэ шхыныгъуэхэри Iуа-
гъэхуащ. 

Урыс щIалэ цIыкIур зэрагъэхьэщIамрэ Iуэ-
хум хэтыну зэрытегушхуамрэ теухуауэ Ок-
санэ къыджеIэ: «Си щхьэгъусэми сэри гуапэ 
тщымыхъуу къэнакъым ди къуажэ курыт 
еджапIэ №1-м и унафэщI Алборэ Аслъэн 
«Зэныбжьэгъугъэ» Iуэхум дыхэтыну къы зэ-
рытхуигъэфащэр къыщыджиIэм. Сабийхэр 
фIы дыдэу зэрытлъагъум щхьэкIэ асыхьэтуи 
арэзы дыхъуат. Пэжыр жыпIэмэ, дызыте-
гузэвыхьар зыщ - къытхыхьэну щIалэ цIыкIум 

и хьэл-щэнымрэ нэхъ фIэфIымрэ зэрыд-
мыщIэрт. Урыс щIалэ цIыкIум зыгуэркIэ ди 
шхы ныгъуэ имышхыу къыщIэкIмэ жысIэу 
сыгупсысэрт. Хуабжьу сыхуейт ар ди уна-
гъуэм  хуиту, мыукIытэу къытхэсыну. Нэ-
гъуэщ I щхьэкIэ сыгузавэртэкъым: дауэ мы хъу-
ми, цIыхум хьэщIагъэ ехыныр адыгэм ди 
лъым хэтщ, икIи сыт щыгъуи ди бжэр псоми 
яхузэIухащ. Къыхэзгъэщыну сыхуейт ди Iыхь-
лыхэми ди лэжьэгъухэми мы Iуэхур къызэ-
рыддаIыгъар. Адыгэ дэлэн яIыгъыу, тыгъэ-
хэр абы щIыгъужу гулъытэ дахэ ди хьэщIэм 
къыхуащIащ. Курыт еджапIэм и организатор 
Щоджэн ХьэIишэт Iуэхум и пэм щегъэжьауэ 
къыдбгъурытащ, дэтхэнэми фIыщIэ хузощI».

Оксанэ зэрыжиIэмкIэ, щIалэщIэм и адэ-
анэри (Александррэ Еленэрэ) цIыху гуапэт, 
зэрызэрыцIыхууи гу лъатащ гудзакъэ яIэу я 
быныр къызэрагъэхъум. Алексей унагъуэ-
щIэм щигъакIуэ махуэхэр гукъинэж зэры-
щыхъунум хущIэкъуащ Оксанэрэ Аслъэнбий-
рэ. ЩIалэм зыщрагъэплъыхьащ къуажэм, 
ща гъэгъуэзащ адыгэхэм я псэукIэм. Курыт 
щIалэ Дамир и гъусэу, ар дерсхэми щIэсащ. 
Школ унафэщI Алборэ Аслъэнрэ Дамир зы-
щIэс классым и унафэщI Жылэ Риммэрэ 
пщэдджыжь линейкэм хьэщIэр школа кIуэ-
хэм щрагъэцIыхуащ. Алексей - къэрал ны-
пыр, Дамир адыгэ ныпыр абдеж щрагъэIэ-
тащ. НыбжьыщIэхэр щIалэм гуапэу къыIу-
щIащ, щрагъэжьэжми саугъэтхэр тыгъэ 
къыхуащIащ. 

Ныбжьэгъу зэхуэхъуа унагъуитIым зы ма-
хуэ хахри, зэгъусэу Гуэл щхъуантIэхэмрэ Ба-
лъкъэр Ипщэрэ зыщагъэпсэхуащ. «Алборэхэ 
я унагъуэр дигу ирихьащ, цIыху гуапэхэщ. Я 
быным хуэдэу ди щIалэм къыхущытащ», - 
жеIэ Еленэ. Езы Алексеи щыхьэщIа унагъуэр 
игу къызэринэжын илъэгъуащ. Абы къыхе-
гъэщ: «Алборэхэ адыгэ шхыныгъуэ гурыхьхэр 
щысшхащ. Махуэ къэс щIэщыгъуэ сщыхъун 
куэд слъэгъуащи, тхьэмахуэ сщIэкъым, 
илъэс псокIэ унагъуэм сыхэсауэ къысщы-
хъуащ».

ЩIалэр щрагъэжьэж махуэм къуажэм и Iэ-
тащхьэ Семэн Рустами абы зыкъыхуигъэ-
защ, здэщыIа унагъуэр, илъэгъуахэр къызэ-
рыщыхъуам щIэупщIэу. Ар абы ахъшэ сау-
гъэткIи хуэупсащ. 

Оксанэ пещэ: «Алексей апхуэдизкIэ щIа-
лэфIу, зэпIэзэрыту икIи щэныфIэу къыщIэкIа-
ти, ди унагъуэм тщыщ дыдэм хуэдэт. Япэ-
щIыкIэ сыгузэвами, Iэнэм къыхутедгъэувам 
щыщ зыри Iумпэм ищIакъым, зы щхьэкIи ди-
гъэгузэвакъым. ЩIалэ цIыкIухэр ныбжьэгъу 
зэхуэхъуащи, адэкIэ унагъуэкIэ дызэ кIэ лъы-
кIуэну ди мурадщ. Къапщтэмэ, гъэмахуэм 
Дамир ирагъэблэгъащ махуэ зыбжанэкIэ 
ягъэхьэщIэну. Дэ, адэ-анэхэм, ди дежкIэ 
мыхьэнэшхуэ иIэщ ди сабийхэр я къуэпсхэм 
бы дэу пыщIауэ, нэгъуэщIхэм я хабзэхэм 
пщIэ хуащIу къэхъуным. «Зэныбжьэгъугъэ» 
Iуэхум и фIыгъэкIэ нобэрей щIэблэм Iэма-
лыфI яIэщ нэгъуэщI лъэпкъхэм я псэукIэр, я 
хабзэхэр зрагъэлъагъуну, зрагъэщIэну. ФIы-
щIэ яхузощI мы Iуэхур къызэзыгъэпэщ псо-
ми. Зэныбжьэгъугъэр хабзэ дахэщ, икIи ар 
ди зэхуаку дэлъынущ зым адрейм пщIэ хуи-
щIы хукIэ. ПщIэ, нэмыс, хабзэ унагъуэм илъ-
мэ, псори къыбдэхъунущ, ар унагъуэ зыухуа-
гъащIэхэм зыщамыгъэгъупщэну сыхуейт».  

Алборэхэ я унагъуэр щапхъэщ лъэпкъ хаб-
зэхэр хъумэнымкIэ. ПщыхьэщхьэкIэрэ Iэнэм 
анэдэлъхубзэр къыщыIурэ, зэман жыжьэм 
лъэпкъхэм яку дэлъа зэныбжьэгъугъэм, 
адыгэм и унэр дэтхэнэ хьэщIэми и быдапIэу 
зэрыщытам, къунакъыр къуэш пэлъытэу, 
уеблэмэ нэхъ лъапIэу ялъытэу къы зэ ре-
кIуэкIам ущIэдэIуу узэхэсыныр хъуэпсэгъуэ-
къэ-тIэ?! Шэч хэмылъу, «Зэныбжьэгъугъэ» 
Iуэхур зэкъуэтыныгъэмрэ щIэблэхэм я 
зэпыщIэныгъэмрэ я дамыгъэ хъуащ. 

КЪАНЩАУЭ  Мэлычыпхъу.

Хабзэм ебэкъуащ

Урысей ФСБ-м и управле-
нэу КъБР-м щыIэм, Урысейм 
Транспортым кIэлъып лъы-
нымкIэ и федеральнэ къулы-
къум щIыналъэхэм зэдай и 
управленэу КИФЩI-м щыIэм 
я лэжьакIуэхэм къызэпаудащ 
«Ипщэ» автовокзалым и 
унафэщIым зэрихьэ хабзэн-
ша гъэр.  

НАЛШЫК къалэ судым и 
унафэ къару зыгъуэтам ипкъ 
иткIэ, къэдгъэлъэгъуа къулы-
къущIэр къуаншэу къалъытащ 
УФ-м и КоАП-м и 11.I5.1 ста-
тьям и 3-нэ Iыхьэм къыщыхьа 
административнэ хабзэнша-

2026 гъэм и япэ мазищым Къэбэр-
дей-Балъкъэрым ерыскъымрэ еры-
с къыхэкIхэмрэ елэжь и IуэхущIапIэ-
хэм къыщIагъэкI, щIэупщIэ нэхъыбэ 
зиIэ языныкъуэ я продукцэхэм я куэ-
дагъым хагъэхъуащ. 

ПСАЛЪЭМ къыдэкIуэу, нэгъабэ и 
ап хуэдэ пIалъэм щыIа бжыгъэхэм 
елъы тауэ, нэкулъ лIэужьыгъуэхэу про-
цент 22-кIэ, кхъуеймрэ кхъуейлъалъэу 
процент 23-кIэ, шэ зэфэу процент 
 16-кIэ, ш хууэ процент 20,5-кIэ нэхъыбэ 
ящIащ. 

IэфIыкIэхэкIыу къыщIагъэкIым и 
куэдагъми хагъахъуэ зэпытщ. Нэгъа-
бэ и апхуэдэ пIалъэм яхузэфIэкIам 
процент 30-кIэ хагъэхъуащ мы гъэм. 

Ерыскъырэ ерыскъыхэкIыу къыщIа-
гъэкIым и куэдагъым зэрыхагъахъуэр 
къэралым ерыскъымкIэ и шынагъуэн-
шагъэр нэсу къызэгъэпэща хъуным и 
шэсыпIэщ, щыжаIащ КъБР-м 
 М э къумэш хозяйствэмкIэ и минис-
терст вэм. 

ХЬЭЩЫКЪУЕЙ Олег.

Къэбэрдей-Балъкъэрым и мэкъумэш Iэна-
тIэм щылэжьахэм мазэ къэс ират ахъшэм хэ-
хъуауэ къаIэрыхьэн щIадзащ. ЖыпIэнурамэ, 
2026 гъэм Соцфондым и Къэбэрдей-Балъ-
къэр къудамэм апхуэдэ социальнэ дэIэпыкъу-
ныгъэхэр ярет республикэм и цIыху 1530-м. 
ДыщIагъужауэ абыхэм ират ахъшэм и куэда-
гъыр страховой пенсэу хуагъэувам и процент 
25-рэ е сом 2226,93-рэ мэхъу. 

Апхуэдэ социальнэ дэIэпыкъуныгъэхэр ира-
тынущ мылажьэу пенсэ щыс цIыхум, илъэс 
30-кIэ е нэхъыбэрэ мэкъумэш IэнатIэм пэры-
тарэ къуажэ щIыпIэхэм ноби езыр щыпсэууэ 
щытмэ. Абы щхьэкIэ лъэIу гуэри итхын хуей-
къым, страховой пенсэ зэрыхуагъэуву, Соц-
фондым занщIэу ахъшэр къыхудыщIигъунущ. 
Уеблэмэ цIыхур къалэм иужькIэ Iэпхъуэжу 
щытми, къуажэ стажым щхьэкIэ абы кърат 
ахъшэр паудыжынукъым. 

Къуажэ стажым хыхьэр колхоз, совхоз, нэ-
гъуэщI мэкъумэш IуэхущIапIэхэм зэрыщы-
лэжьа илъэсхэм я закъуэкъым атIэ, а пIалъэм 
къриубыдэу, сымаджэу зэрыщыса, отпускым, 
декретым зэрыщыIа махуэ бжыгъэхэри хабжэ. 
Мэкъумэш хозяйствэм хыхьэ IэщIагъэу 500-м 
ирилэжьахэм социальнэ дэIэпыкъуныгъэхэр 
иратынущ. УФ-м и Правительствэм а спискэр 
къищтащ.

«1992 гъэм щIышылэм и 1-м и пэ къихуэу 
илъэс дапщэкIэ цIыхур мэкъумэш IэнатIэм 

щылэжьами, сыт хуэдэ къулыкъу щызэрихьа-
ми, социальнэ дэIэпыкъуныгъэ зратынухэм ар 
занщIэу хагъэхьэ. Абы къикIращи, а пIалъэм 
ипэкIэ пенсионерыр къуажэм щылэжьамэ, а 
зэманыр къуажэ стажым хеубыдэ икIи социа-
льнэ дэIэпыкъуныгъэу ят ахъшэм хэхъуауэ 
 хуагъэувынущ, зэрылэжьа IэщIагъэр УФ-м и 
Правительствэм къищта спискэм хэмыту щыт-
ми», - жиIащ Соцфондым и Къэбэрдей-Балъ-
къэр къудамэм и унафэщI Бакъ Николай. 

Социальнэ дэIэпыкъуныгъэхэр хэхъуауэ 
зратынухэр мэкъумэш хозяйствэм къэкIы-
гъэхэмрэ Iэщ гъэхъунымрэ я IэнатIэхэм Iута-
хэрщ икIи ягъэбелджылащ сыт хуэдэ лэжьы-
гъэхэр ягъэзэщIами, сыт хуэдэ къулыкъухэр 
зэрахьауэ щытын хуейми. Псалъэм къы-
дэкIуэу, мэкъумэш IэнатIэм пэрытауэ гулъытэ 
зратынухэм хеубыдэ щIым телэжьахэр, гъавэ 
зыщIахэр, ар Iузыхыжахэр, зыгъэхьэзырахэр, 
зыхъумахэр, псыщIэгъэлъадэм хэтахэр. Iэщ 
гъэхъун IэнатIэм – Iэщрэ джэдкъазрэ лIэужьы-
гъуэу щыIэхэм ящыщхэр зыгъэхъуахэр, 
абыхэм якIэлъыплъахэр, ахэр зезыхьахэр. 

Къыхэгъэщыпхъэщ, цIыхур щылэжьа Iуэху-
щIапIэр мэкъумэш хозяйствэм пыщIауэ икIи 
ар и IэнатIэ нэхъыщхьэу щытын зэрыхуейр е 
IуэхущIапIэр мэкъумэш хозяйствэм епхауэ 
щымытми, зэрылэжьа IэщIагъэр абы 
зэрыхуэкIуапхъэр. 

 ХЬЭЩОКЪУЭ Алыдж.

ЦIыхум хьэщIагъэ кIэлъызехьэныр 
адыгэм ди лъым хэтщ

Мэлбахъуэ Тимборэ 
и цIэр фIащ

зы Iыхьэщ къэрал лэжьакIуэ 
цIэрыIуэ, КПСС-м и Осетие 
Ищхъэрэ щIыналъэ комите-
тым и япэ секретарь Кабалоев 
Билар илъэс куэдкIэ зэныб-
жьэгъуу зэрыбгъэдэтар. Абы-
хэм я зэныбжьэгъугъэр рес-
публикитIми щыпсэу лъэпкъ-
хэм яку дэлъ зэкъуэшыны-
гъэмрэ зэдэлэжьэныгъэмрэ я 
дамыгъэ хъуащ. 1995 гъэм 
Осетие Ищхъэрэмрэ Къэбэр-
дей-Балъкъэрымрэ Урысейм 
щыяпэу Iэ щIадзауэ щытащ 
зэ  ныбжьэгъугъэмрэ зэдэлэ-
жьэ ныгъэмрэ теухуа я зэгуры-
Iуэныгъэм. Нобэ а хабзэм па-
щэ щIыналъэхэр зэзышалIэ 
«Зэкъуэтыныгъэмрэ зэныб-
жьэгъугъэмрэ я лъагъуэкIэ» 
IуэхумкIэ, Парламентхэм я 
жэр дэмкIэ ирагъэжьауэ. А 
зэхыхьэр мы гъэми Осетием 
на къыгъэм и кIэм щедгъэ-
кIуэкIынущ, КъБР-м и Парла-
ментым и лIыкIуэхэр хэту», - 
щытхащ сайтым.

ЕджапIэ пэшым Мэлбахъуэ 
Тимборэ и цIэр фIэщыныр зи 
жэрдэмыр Осетие Ищхъэрэ-
Аланием и Парламентырщ, 
икIи къэрал университетым 
ар диIыгъащ. 

- Мэлбахъуэ Тимборэ и цIэр 

иджы зыфIаща аудиториер 
уни верситетым и утыку нэ-
хъыщ хьэхэм ящыщщ. Мыб-
деж зэпымыууэ щIэныгъэ 
 Iуэ ху инхэр щокIуэкI: IэщIагъэ 
псомкIи доктор, кандидат дис-
сертацэхэм щыхоплъэ, ду-
нейпсо конференцхэри, сим-
позиумхэри, нэгъуэщI Iуэху-
гъуэш хуэхэри къыщызыдо-
гъэпэщ. Псалъэм папщIэ, 
иджыпсту абы щызэхуэсащ 
«Фермерым и еджапIэ» егъэ-
джэныгъэ Iуэхум хэтхэр. 
Иджыблагъэ а пэшым зэуэ 
щIэ ныгъэ лэжьыгъитIи щып-
хагъэкIащ. Диссертацэхэм 
хэп лъэ къэпщытакIуэ гупым 
хэтщ Къэбэрдей-Балъкъэр 
къэ рал мэкъумэш универси-
тетымрэ КъБР-м и ЩIэныгъэ-
къэхутакIуэ институтымрэ я 
лIыкIуэхэри. Абыхэм икъукIэ 
ягъэщIэгъуащ икIи гуапэ 
ящы хъуащ илъэс 20-м нэбла-
гъэкIэ республикэм и уна-
фэщIу щыта цIыху цIэрыIуэм 
и фэеплъыр Осетие Ищ-
хъэрэм апхуэдизу пщIэ хуащIу 
зэрыщахъумэр», - жеIэ Бгы-
рыс къэрал мэкъумэш уни-
верситетым и ректор Гогаев 
Олег.

БАГЪЭТЫР Луизэ.

ЕрыскъыкIэ 
къызэрагъэпэщ

Москва и «Тион» тхылъ 
тедзапIэм иджыблагъэ 
къы щыдэкIащ лъахэхутэ, 
журналист Котляров Вик-
тор и «Мистический Кав-
каз. От экспедиции «Ане-
нер бе» до Чёрного альпи-
ниста» тхылъыр. 

МЫ лэжьыгъэ гъэщIэгъуэ-
ныр зытеухуар Къэбэрдей-
Балъкъэрым и щIыпIэхэм 
яхъумэ щэхухэмрэ фIэщщIы-
гъуей къэхъугъэхэмрэщ. На-
пэкIуэцI 500 хъу къэхутэны-
гъэм тхылъеджэр щегъэ-
гъуа зэ «Аненербе» зэгухьэ-
ныгъэм и дуней телъыджэм. 
Абы ихуащ нэсу иджыри 
яджы ну зыхунэмыса, цIы ху-
хэм къаIуэтэжхэмрэ дэф тэр-
хэмрэ я мызакъуэу, Уры-
сейм, лъэпкъ архивхэм къы-
щигъуэтыжа тхыгъэхэр щы-
хьэт зытехъуэ Iуэхугъуэхэр.

Котляров Виктор зэры-
жиIэмкIэ, тхылъым къы-
щыхьа тхыгъэхэр куэдым я 

фIэщ мыхъункIи хъунщ, ауэ 
абыхэм пэжыр лъабжьэ 
яхуэ хъуащ. Котляровхэ Вик-
торрэ Мариерэ илъэс куэд-
кIэ ирагъэкIуэкIа къэхутэны-
гъэхэм кърикIуахэрщ абы 
щы зэхуахьэсыжар. Экспе-
дицэхэм щыгъуэ зэщ хьэгъу-
сэ хэм я нэгу щIэкIащ махуэ 
къэ с узримыхьэлIэ къэхъу-
гъэ, щэху куэд. Нэхъыбэу зи 
гугъу ящIыр Шэджэм аузым 
къыщагъуэтыжа, дунейм 
ехы жа цIыхухэм я къупщ хьэ-
хэрщ, къэхутакIуэхэм къызэ-
ралъытэмкIэ, Къэбэрдей-
Балъкъэрым щыбэгъуа ал-
мэстыхэрщ. 

Зэ еплъыгъуэкIэ шэчышхуэ 
къызытепхьэ мы хъыбархэр 
Котляровым апхуэдизкIэ 
уди хьэхыу къеIуэтэжри, тхы лъ-
 еджэм ар и фIэщ хъум и мы-
закъуэу, а Iуэхум хэтыпэм 
хуэдэу къыщохъу. 

Мыгувэу къыдэкIынущ 
Кот ляровхэ Викторрэ Ма-

риерэ я Iэдакъэ къыщIэкIа 
«Вся Кабардино-Балкария» 
тхы лъыр. Абы щызэхуахьэ-
сыжащ иужьрей илъэс пщIы 
бжыгъэхэм ди щIыналъэм и 
тхыдэм, абы щыпсэу лъэпкъ-
хэм, и цIыху цIэрыIуэхэм, 
щIы пIэ дахэхэм, зыгъэп-
сэхупIэхэм, мэзкъуэдыхэм 
ятеухуауэ ирагъэкIуэкIа къэ-
ху тэныгъэхэм щыщ тхыгъэ 
хьэлэмэтхэр. 

ТЕКIУЖЬ Заретэ.

гъэм хуэдэкIэ икIи пIалъэкIэ 
яубы дынущ. 

Терроризмэм и 
телъхьэт

Апхуэдэуи терроризмэм пэ-
щIэт Iуэхухэр ирагъэкIуэ кIыу 
къызэпаудащ илъэс 48-рэ зи 
ныбжь налшыкдэсым зэ ри-
хьэ хабзэншагъэр. 

АБЫ Интернетым и хъыбар-
телекоммуникацэ сетыр къи-
гъэсэбэпурэ терроризмэр дэ-
Iы гъынымкIэ тхыгъэхэр зэбгри-
гъэхырт. 

Урысейм и Следственнэ ко-
митетым и Следственнэ упра-
вленэу КъБР-м щыIэм уголов-
нэ Iуэху къиIэтащ икIи хабзэм 
къы зэри гъэувымкIэ, тезыру 
илъэси 7-м нэс къыпоплъэ. 

УФ-м щагъэлъапIэ Гъунапкъэ-
хъумэм и махуэр 

1930 гъэм къалъхуащ Урысейм Лэ-
жьыгъэмкIэ и ЛIыхъужь, АР-м, 
 КъБР-м, КъШР-м я цIыхубэ тхакIуэ, 
СССР-ми УФ-ми я Къэрал саугъэт-
хэм, Шолоховым и цIэр зезыхьэ, 
ДАХ-м я саугъэтхэм я лауреат, 
Адыгэ Республикэм и гимныр зытха 
МэшбащIэ Исхьэкъ.

1930 гъэм къалъхуащ киноактёр, 
КъБР-м и цIыхубэ артист, КъБР-м и 
Къэрал саугъэтым и лауреат Молей 
Барэсбий. 

1950 гъэм къалъхуащ КъБР-м 
щыщ жылагъуэ лэжьакIуэу, хьэ ры-
чэтыщIэу щыта Джэрыджэ Хьэсэн. 

Дунейм и щытыкIэнур
«pogoda.yandex.ru» сайтым зэри-
тымкIэ, республикэм уэшх къы-
щешхынущ. Хуабэр махуэм градус 
25 - 25-рэ, жэщым градус 13 - 15 щы-
хъунущ.

Накъыгъэм и 29,
мэрем 

1929 гъэм къалъхуащ литера-

турэдж, критик цIэрыIуэ, филологие 
щIэныгъэхэмкIэ доктор, КъШКъУ-м 
и профессору, ЩIДАА-м и вице-
президенту, Къэрэшей-Шэрджэ-
сым и ТхакIуэхэм я зэгухьэныгъэм и 
унафэщIу щыта Бэчыжь Лейлэ. 

Дунейм и щытыкIэнур 
«pogoda.yandex.ru» сайтым зэри-
тымкIэ, республикэм уэшх къыщеш-
хынущ. Хуабэр махуэм градус 13 - 
15, жэщым градуси 10 щыхъунущ. 

Къытхэхъуащ
Къэбэрдей-Балъкъэрым дыгъуасэ 
къыщалъхуащ сабий 18. Абыхэм 
ящыщу 13-р хъыджэбз цIыкIущ, 5-р 
щIа лэщ.
Накъыгъэм зэрыщIидзэрэ щIына-
лъэм дунейм къыщытехьащ сабий 
558-рэ, илъэсым и пэщIэдзэм ще-
гъэжьауэ 3561-рэ.

Пэжыр я тегъэщIапIэу
ТхылъыщIэ



Къэрал, политикэ, жылагъуэ лэ жьа кIуэ цIэрыIуэ Сэхъурокъуэ Хьэутий

Пэжымрэ къалэнымрэ 
зи гъащIэр тезыухуа

И къару зэи щысхьакъым

Жьэ лIыкIуэ нэхърэ - щхьэ лIыкIуэ

ЛъэпкъылI Iущу нобэ ди пашэхэм яхэт Сэхъурокъуэ Хьэутий университетым щыще-
джа лъэхъэнэ лъандэрэ соцIыху. Ар КъБКъУ-м къыщыщIэтIысхьам сэ «Университет-
с кая жизнь» газетым сыщылажьэрт. 1970 гъэхэрат ар, сэ студент газетым сриредактор 
нэхъыщхьэт. Куэд щIащ абы лъандэрэ икIи и зэфIэкIым хэхъуэ зэпыту, адыгэм 
 хуищIэр игъэбагъуэу мэлажьэ. 2012 гъэ лъандэрэ Дунейпсо Адыгэ Хасэм и тхьэмадэ-
щи, япэ илъэсым къыщыщIэдзауэ, игъащIэ лъандэрэ хасэр зэрихьа фIэкIа умыщIэ-
ну, лъэпкъ Iуэхум хуэIэкIуэлъакIуэу пэрытщ. И унафэр купщIафIэщ, и псалъэр за-
хуэщ, цIыхур къегъэдэIуэф, IуэхукIэ къыбгъэдыхьэ псоми ядэIэпыкъуфу, лъэпкъым 
къылъыкъуэкI лъэпощхьэпохэр зэригъэзэхуэфу апхуэдэщ. 

ДУНЕЙПСО Адыгэ Хасэмрэ Къэбэрдей Адыгэ Хасэмрэ лъэныкъуэ куэдкIэ зэдолажьэ, 
сыт щыгъуи дызэпыщIащ, зым и Iуэхур адрейм дэдгъэкIуатэу. Илъэс 30-м нэблэгъауэ 
«Адыгэ псалъэ» газетымрэ Къэбэрдей Адыгэ Хасэмрэ ирагъэкIуэкI «Си бзэ-си псэ, си ду-
ней» республикэпсо фестиваль-зэпеуэм щытекIуахэр щыдгъэлъапIэкIэ, пашэхэр утыку 
къыщитшэкIэ, Сэхъурокъуэ Хьэутий и гулъытэ ялъимыгъэсу зэи къанэркъым анэдэлъхуб-
зэр  курыт еджапIэхэм щезыгъэджхэм. Абыхэм я закъуэкъым абы игъэгушхуэр. Дэнэ сыт 
хуэдэ Iуэху къыщрахьэжьэми, ар лъэпкъым, бзэм, щэнхабзэм, щIэныгъэм ехьэлIамэ, 
адыгэр ипэкIэ зыгъэкIуатэ гуэрмэ, Хьэутий абы и гуащIэ хилъхьэнущ, зэхуэсым и купщIэр 
нэхъри иIэту. 

И дуней тетыкIэм, и цIыху хэтыкIэм и гугъу пщIымэ, а лъэныкъуэхэмкIи къэсцIыхуну 
сыхунэсащ апхуэдиз илъэскIэ сыкъыщыдэгъуэгурыкIуэкIэ. Дэ зэгъусэу Тыркум, Иорда-
нием, Израилым дыщыIащ, абы щыпсэу ди лъэпкъэгъухэм я Iуэху зытетыр къэтщIэну, 
щыIэкIэ-псэукIэр зэдгъэлъагъуну. Гъуэгу удытетынкIэ, зекIуэ удежьэнкIэ хуэдэ зэры-
щымыIэр згъэунэхуащ. Зи гугъу сщIы къэралхэм щыпсэу ди къуэшхэм япэу яхыхьэу ара-
ми, игъащIэ лъандэрэ ицIыхум хуэдэу яIущIащ. Хасэшхуэм и тхьэмадэм пщIэ къызэры-
хуащIым щыхьэт техъуэу я дзыхь кърагъэзу, я гур къыхузэIуахыу, я гупсысэхэмкIэ къыдэ-
гуашэу апхуэдэт. Езыр сыт хуэдэ утыку игъэхьи, я нэхъ гугъу дыдэ Iуэхур зэфIигъэкIауэ, 
псори къыхуэарэзыуэ къикIыжынущ. Апхуэдэ ди зекIуэхэм хамэ къэралхэм ис ди лъэп-
къэгъухэр зэригъэгушхуар, зэпыщIэныгъэу зэтриублар, Iуэхуу зэфIихар куэд и уасэщ. 
МэшбащIэ Исхьэкърэ сэрэ нэхъыжьу дригъусэти, къытлъысын хуей пщIэр къытхуищIу, 
 гъуэгур псынщIэ тщищIу, дэри ди шынэхъыщIэм, гъащIэм хуэIущым лъытэныгъэ хуэтщIу 
дыкъызекIуащ. ДяпэкIи дызэдэлэжьэну, лъэпкъ Iуэхур дгъэкIуэтэну ди мурадщи, Тхьэм 
къытхузэпищэ. 

Къэзанокъуэ Жэбагъы лIы Iущу, ди пщыхэм я чэнджэщэгъуу илъэс 300 ипэкIэ Къэбэр-
дейм исащ. Нобэрей ди зэманым мис апхуэдэ лIы губзыгъэу диIэщ Сэхъурокъуэ Хьэутий. 
Нобэ абы хузэфIэкIыр куэдщ. Урысей Федерацэм и Президентым деж Лъэпкъ зэху-
щытыкIэхэмкIэ щыIэ советым хэтщ, УФ-м и Лъэпкъхэм я ассамблеем хэтщ, абы Къэбэр-
дей-Балъкъэрым щиIэ къудамэм и унафэщIщ. Сэхъурокъуэм лъэкI къигъанэркъым 
къызыхэкIа лъэпкъым, къыщалъхуа республикэм, зыщыщ Урысейм и цIэр фIыкIэ игъэ-
IунымкIэ, и зыужьыныгъэм хэлъхьэныгъэ хуищIынымкIэ. ДяпэкIи и Iуэхур дэкIыну, гъащIэ 
кIыхь иIэну, узыншагъэ быдэрэ насыпрэ щымыщIэну Тхьэм жиIэ! 

ХЬЭФIЫЦIЭ Мухьэмэд, 
Къэбэрдей Адыгэ Хасэм и тхьэмадэ. 

Мы накъыгъэ махуэхэм цIыхубэм ягъэ-
лъа пIэ къэрал, политикэ лэжьакIуэ цIэрыIуэ 
Сэхъурокъуэ Хьэутий Хьэзрит и къуэр. Дэ, 
абы и ныбжьэгъухэмрэ и лэжьэгъухэмрэ, ди 
гум къыбгъэдэкIыу юбилярым дохъуэхъу и 
махуэ лъапIэмкIэ. Абы и гъащIэ гъуэгур Хэ-
кумрэ къызыхэкIа лъэпкъымрэ псэемыблэ-
жу яхуэ лэжьэным триухуащ. Нобэ Хьэутий 
ящыщщ совет нэужь Къэбэрдей-Балъ къэ-
рым и пашэ нэхъ лъэрызехьэу Урысей Фе-
дерацэм и Президентым деж Лъэпкъ зэху-
щы тыкIэхэмкIэ щыIэ советым хэт, зи 
гупсысэхэр къыщызыIуэтэф хэкулIхэм. Зэ-
ман нэхъ  гугъу дыдэхэм лIыгъэ хэлъу ар 
иужь итащ республикэм и зэкъуэтыны-
гъэмрэ зыу жьы ныгъэмрэ хъумэным, щIы-
налъэм мамырыгъэрэ лъэпкъ шынагъуэн-
шагъэрэ къыщызэгъэпэщыным. КъБР-м и 
япэ Президент КIуэкIуэ Валерэ и лэжьэгъу 
пэжт Хьэутий. Ар сыт щыгъуи адрейхэм къа-
хэщырт и тегу ш хуэныгъэкIэ, хьэл-щэнкIэ, 
нэхъ жэуап лы ныгъэшхуэ зыпылъ унафэхэр 
зэфIэхынымкIэ, Iуэху зэфIэгъэкIынымкIэ 
хуэдэ гъуэтыгъуейт. Апхуэдэ цIыхухэм яте-
ухуауэ жаIэ хабзэщ: лIы ирокъу. А псалъи-
тIым хэлъ псори бгъэдэлъщ Сэхъурокъуэм. 

Ар, дауи, къыщежьэр и адэ-анэм я дежщ. 
И адэ Хьэзрит колхозым пщIэ щызиIэ уна-
фэщIт, зи псалъэр къуажэдэсхэм ялъытэ 
цIыхут. Ар абы къилэжьат и Iущагъымрэ Iэ-
натIэм зэрыпэрытымкIэ.  Пасэу и адэр фIэ-
кIуэдри, Хьэутий иджыри школакIуэу и пщэ 
къыдэхуащ унагъуэ къалэн гугъухэр, и анэм 
щIэгъэкъуэн хуэхъуащ. А гъащIэм и еджапIэ 
ткIийм абы къыхилъхьащ цIыхухъум хэлъын 
хуей быдагъымрэ и анэр дунейм ехыжыху 
зэригъэфIа гумащIагъымрэ.  ЩIэныгъэ куу 
зригъэгъуэтащ щIалэм, аращ абы и дежкIэ 
гъащIэм и IункIыбзэIух хъуари, къэрал 
 къулыкъу нэхъ гугъу дыдэхэр зехьэнымкIэ 
къыхуэщхьэпари. Хьэутий фIы дыдэу 
 КъБКъУ-р къиухащ, ВИГИС-м и аспиран-
турэм и щIэныгъэм щыхигъэхъуащ, эконо-
микэмкIэ доктор диссертацэр пхигъэкIащ, 
профессор хъуащ. А ехъулIэныгъэхэм къы-
пэкIуащ УФ-м и къэрал чэнджэщэгъу 3-нэ 
класс зиIэ къулыкъури. Ар щыхьэт тохъуэ 
Iулыдж зиIэ унафэщIу, тхьэмадэу нобэ 
зэрыщытым. Хьэутий и гъащIэр щалъхуа 
щIыналъэр егъэфIэкIуэным епхащ жы-
пIэмэ, ущыуэнукъым. Ар щIалэ дыдэу уна-
фэщI къулыкъу куэдым пэрытащ, республи-
кэм и агропромышленнэ IуэхущIапIэ нэхъ 
инхэм къыщыщIэдзауэ, Аруан райо ным и 
цIыхубэ депутатхэм я советым нэс. Абы и 

зэфIэкIымрэ жыжьэ зэрыплъэфымрэ лъаб-
жьэ хуэхъуащ къэрал IэнатIэ нэхъыщ хьэхэм 
ехъулIэныгъэ иIэу щылэжьэным.

Дэ, мы тхыгъэр зи IэдакъэщIэкIхэм, абы и 
лэжьэгъухэм, ди дежкIэ гухэхъуэщ Сэхъуро-
къуэ Хьэутий щIыналъэ къудей мыхъуу, къэ-
рал мыхьэнэ зиIэ  политикэ, жылагъуэ лэ-
жьа кIуэ гъуэзэджэ къызэрищIыкIар тлъа-
гъу ну.

2012 гъэм Хьэутий  Урысейм и щIыналъэ-
хэмрэ хамэ къэралхэмрэ щызэхэт  жыла-
гъуэ зэщIэхъееныгъэ пщыкIух зи нэIэм щIэт 
Дунейпсо Адыгэ Хасэм и тхьэмадэу хахащ.  
Мис а жэуаплыныгъэ ин зыпылъ IэнатIэм 
абы нэсу къыщызэкъуихыфащ адыгэ ду-
нейр зэзыгъэуIу цIыху пашэм и зэфIэкIыр.  
Сэхъурокъуэм нобэ адыгэхэм я сэбэп зы-
хэлъхэр дунейпсо утыкухэм щыпхегъэкIыф, 
лъэпкъ зыужьыныгъэм хуищI хэлъхьэны-
гъэр къыпхуэмылъытэным хуэдизщ. ДАХ-м 
и тхьэмадэу етхуанэ пIалъэкIэ зэрыхахы-
жар, шэч къытумыхьэжын хуэдизу, щыхьэт 
то хъуэ абы иIэ пщIэмрэ и лъэпкъ Iуэхум зэ-
рыхуэпэжымрэ. Урысейм ис лъэпкъхэм я ас-
самблеем и щIыналъэ къудамэм и тхьэма-
дэ Сэхъурокъуэ Хьэутий  уасэ зимыIэ хэлъ-
хьэ ныгъэ хуещI ди къэралым и лъэпкъхэм я 
зэ ныбжьэгъугъэмрэ зэкъуэтыныгъэмрэ 
гъэ  быдэным.

Нобэ ар федеральнэ, щIыналъэ совет нэ-
хъыщхьэхэм хэту жыджэру мэлажьэ, лъэп-
къым и щэнхабзэ, псэкупсэ хъугъуэфIы-
гъуэхэр хъумэным гулъытэ хэха хуищIу. Абы 
и гупсысэ нэхъыщхьэр мыращ: лъабжьэ зи-
мыIэ унэ щыIэкъым,  тхыдэ фэеплъыр те-
гъэщIапIэ зымыщI  лъэпкъыр псэукъым. 

Ди гуапэ зэрыхъущи, Хьэутий илъэс куэд-
кIэ иригъэкIуэкIа псэемыблэж лэжьыгъэм 
хуэфащэ пщIэ игъуэтащ. Абы къыхуагъэфэ-
щащ медаль, орден бжыгъэншэхэр.  Ауэ 
абы и тыгъэ нэхъыщхьэр, дауи, зыхэтхэм 
пщIэш хуэ къызэрыхуащIырщ, и щхьэгъусэ 
Кларэ хуэсакъыу ихъумэ унагъуэ жьэгум и 
хуа багъырщ. Ди ныбжьэгъу, лэжьэгъу щып-
къэм дохъуэхъу гъащIэ кIыхь къигъэщIэну, 
къару мыкIуэщI, узыншагъэ быдэ иIэну. 

ЗУМАКУЛОВ Борис,
КъБР-м ЦIыхухэм  я хуи тыныгъэр 

 хъумэнымкIэ и уполномоченнэ, 
НЭХУЩ Заурбий,
къэрал лэжьакIуэ, УФ-м и Къэрал Думэм 

и еплIанэ зэхуэсыгъуэм и депутат, 
БЕРД Хьэзрэталий,
КъБР-м и Жылагъуэ палатэм и унафэщI. 

Дунейпсо Адыгэ Хасэм и 
тхьэ мадэ, Урысей Федерацэм 
и Президентым деж Лъэпкъ 
зэхущы ты кIэхэмкIэ щыIэ со-
ветым хэт, «Урысейм и лъэпкъ-
хэм я ассамблея» зэгухьэны-
гъэм и Къэбэрдей-Балъкъэр 
щIыналъэ къудамэм и Iэта-
щхьэ, «Россельхознадзорым 
и Къэбэрдей-Балъкъэр Рефе-
рент центр» къэрал IуэхущIа-
пIэм и унафэщI Сэхъурокъуэ 
Хьэутий Хьэзрит и къуэм и 
ныб жьыр илъэс 75-рэ ирокъу 
нобэ. Къэ рал пщэрылъри, 
лъэп  къ Iуэхухэри, нэгъуэщI 
къалэн куэди зэдэзыхьыф, зи-
гурэ зи щхьэрэ зэтелъу гъащIэ 
гъуэ гуанэ купщIафIэ къэзыкIу 
цIыху щып къэщ ар. Къы зы-
хэкIа лъэпкъым и Iулыджымрэ 
щалъхуа лъахэм и зыужьыны-
гъэмрэ и гъащIэ псор триу-
хуащ Сэхъурокъуэм. Абы и 
щхьэр сыт щыгъуи иужь къри-
гъа нэрэ, къэ рал, лъэпкъ Iуэ-
хур игъэкIуатэущ къызэры-
гъуэгурыкIуэр. МафIэ къэлыдар 
псалъэкIэ игъэункIыфIыфу, 
Iуэху псын щIэгъуэ къы къуэкIа-
мэ, и акъыл жа нымкIэ зэри-
гъэзэхуэфу, сыт хуэдэ лъэ-
пощхьэпоми и хэкIыпIэр къи-
гъуэт рэ гъуазэ хъууэщ дэ 
Хьэутий зэ рыт цIыхур. И щIэ-
ныгъэкIэ, IэщIагъэ кIэ, къулы-
къукIэ бгъэдэлъ беягъырщ 
нобэ иIэ пщIэр къызэрилэ-
жьар, лъэпкъым и пашэу ди 
япэ изыгъэтыр. 

Сэхъурокъуэ Хьэутий япэу 
зы хуеджар ветеринар до-
хутырщ, ветеринар щIэныгъэ-
хэмкIэ кандидатщ, экономикэ 
щIэныгъэхэм я докторщ, про-
фессорщ. Аспирантурэ нэу-
жьым абы илъэсиблкIэ щри-
гъэджащ Къэбэрдей-Балъ-
къэр къэрал университетым. 
ИтIанэ КъБР-м Мэкъумэш Iэ-
натIэмкIэ и министерствэм 
ира гъэблэгъащ. ЛIэ щIыгъуэ 
ныкъуэм щIигъуауэ Къэбэр-
дей-Балъкъэр Республикэм и 
зы у жьыныгъэм хэлъхьэны-
гъэш хуэ хуи щIу, къулы-
къушхуэ иIыгъыу мэлажьэ. Ар 
КъБР-м и Правительствэм и 
Уна фэщIым и япэ къуэдзэу, 
КъБР-м мэкъумэш хозяйст-
вэмрэ ерыскъыпхъ э хэмкIэ и 
министру, КъБР-м егъэджэ-
ныгъэмрэ щIэныгъэмкIэ и 
 министру щытащ. И псэемыб-
лэж лэжьыгъэм къыпэкIуащ 
 къэ рал дамыгъэ лъапIэхэри. 
 Абы къыхуагъэфэщащ Зэ ны-
бжьэгъугъэм и орденыр, ЩIы-
хьым и орденыр, УФ-м и 
 Пре зи дентым къыбгъэдэкI 
ФIыщIэ тхылъыр, къратащ 
«Къэ бэрдей-Балъкъэр Рес-
публикэм и пащхьэ щиIэ фIы-
щIэхэм пап щIэ» орденыр, 
Уры сейм и мэкъумэш Iэ натIэм 
зегъэужьыным хуищIа хэлъ-
хьэныгъэм папщIэ дыщэ ме-
далыр, «Трудовая доблесть. 
Рос сия» щIыхь дамыгъэр, 
«Адыгейм и щIыхь» медалыр, 
«КъБР-м мэкъумэш IэнатIэм-
кIэ щIыхь зиIэ и лэжьакIуэ», 
«Урысейм мэкъумэш хозяйст-
вэмкIэ щIыхь зиIэ и лэ жьа-
кIуэ» цIэ лъапIэхэр, нэгъуэщI-
хэри.

Хьэутий и щIэныгъэ куур, 
зэфIэкI лъагэр, Iэзагъ къы-
зэрымыкIуэр сэбэп хуэхъуащ 
ди щIыналъэм социально-
эко номикэ, егъэджэныгъэ, 
щэн хабзэ я лъэныкъуэкIэ нэ-
хъри зиужьыным, Урысейм и 
зэкъуэтыныгъэр, республи-
кэм ис лъэпкъхэм я зэныбжьэ-
гъугъэр нэхъри гъэбыдэным.

Зыпэрыт къулыкъухэм къы-
щащI  къалэнхэр куэдми, абы 
и гур хигъа хъуэу, и псэр игъэп-
сэхуу иIэщ и уна гъуэр, 
 къуэрылъхухэр. И щIалитIым, 
Муратрэ Темботрэ, щIэныгъэ 
нэхъыщ хьэ яIэщ, зыр эконо-
мистщ, нэхъыщIэр юристщ, я 
IэщIагъэмкIэ щIэныгъэ лэ-
жьы гъи пхагъэкIащ. Мурат 
 КъБР-м и Къэзыбж палатэм 
щолажьэ, пхъуищ иIэщ. Тем-
бот КъБР-м и Суд Нэхъыщ-
хьэм щыIэщ, къуищ къыщIо-
хъуэ. Къуэ рылъхуитIым уни-
вер ситетыр диплом плъыжь-
кIэ къаухащ, тIум мы гъэм 
щIэтIысхьэну загъэхьэзыр. 

Жылагъуэм я 
гъуазэ

2012 гъэр Хьэутий дежкIэ 

лъэхъэ нэщIэм и щIэдзапIэ  
 хъуауэ жыпIэ хъунущ. Ар ха-
хащ Дунейпсо Адыгэ Хасэм и 
тхьэмадэу. Жэуаплыныгъэш-
хуэ зы пылъ а IэнатIэми абы 
зыкъыщигъэ лъэгъуащ цIы ху-
бэр зыгъэдэIуэф, зыу нэтIыф, 
тезыгъэгушхуэ цIыху щып-
къэу. Нэхъапэм цIыхубэм я 
Iуэху дигъэкIыу къэрал къу-
лыкъущIапIэхэм щылэжьамэ, 
иджы жылагъуэм нэхъ пэгъу-
нэгъужу лъэпкъ Iуэхур игъэ-
кIуэтэн хуейт. Ауэ абы къри-
гъэкIуэтакъым гушхуэ зыкIуэ-
цIылъ, хэкур, лъэп къыр ефIэ-
кIуэну ищIэмэ, нэр здэп лъэм 
лъэр нэзыхусыф лэжьа кIуэш-
хуэр. 

«Илъэс 14 хъуауэ сыпэрытщ 
мы къу лыкъум, тхуэнейрэ хасэ 
тхьэмадэу сыхахыжащ. Сэ бы-
дэу си фIэщ мэхъу ди зэма-
ным жылагъуэ зэгухьэныгъэ-
хэм лъэпкъ зэмылIэужьыгъуэ-
хэм я зэ хуаку дэлъ зэхущы-
тыкIэр егъэфIэкIуэ нымкIэ, 
Хэ кур зыгъэбей щэнхабзэ зэ-
мыщ хьхэр зэпыщIэнымкIэ, 
жы ла гъуэр зэкъуэгъэувэным-
кIэ къалэныш хуэ зэрагъэза-
щIэр, - жеIэ Хьэутий. - Нобэ 
ДАХ-м хуэфащэ пщIэрэ 
щIыхь рэ щиIэщ дуней псом. 
Ар жыджэру йолэжь бзэмрэ 
хабзэмрэ хъумэным, цIыхубэ 
дипломатием ехьэлIа Iуэхухэр 
пхыгъэкIыным, хамэ къэрал-
хэм щыIэ ди лъэпкъэгъухэр 
зэпыщIэным, апхуэ дэуи ду-
нейпсо мыхьэнэ зиIэ лэжьы-
гъэ ирегъэкIуэкI. Къищы нэ-
мы щIауэ, нэхъыщхьэу зиужь 
ит хэм ящыщщ къэ рал уна фэ щI-
хэмрэ властымрэ  Ду нейпсо 
Адыгэ Хасэмрэ дзыхь зэхуа-
щIу, зэпыщIауэ, зэдэIэпыкъуу 
зэ дэ лэ жьэныр.

Псыпэр иришэжьат
 

2014 гъэм Сочэ щекIуэкIа 
Олимпиадэм къэралым зы-
хуигъэхьэзыру ДАХ-м и тхьэ-
мадэу ягъэуват Хьэутий. 
Спорт зэхьэзэхуэр щекIуэкIы-
ну къыхаха щIыпIэм адыгэхэм 
хуаIэ еп лъыкIэр зэтехуэр-
тэкъым. Сочэ ижь-ижьыж 
 лъан  дэрэ адыгэхэм я щIы-
гужьт, Кавказ зауэр зэриухрэ а 
гъэм илъэ си  150-рэ хъурт. 

Дауэ хъуми, зэпсэлъэн, 
зэгу рыIуэн хуейт. Абы къы-
хэкIыу унафэ къащтащ хэхэс 
адыгэхэм я лIыкIуэхэр зэхуа-
шэсу Сочэ ирагъэблэгъэну. А 
зэ хуэсыр къызэригъэпэщын 
ипэ къихуэу Сэхъурокъуэр 
ечэн  джэщащ Адыгейм, Къэ-
бэрдей-Балъкъэрым, Къэр э-
шей-Шэрджэсым я цIыхубэ 
тхакIуэ, Урысейм Лэжьыгъэм-
кIэ и ЛIыхъужь МэшбащIэ Ис-
хьэкъ, ди лъэпкъым къыхэкIа 
нэгъуэщI цIыху цIэрыIуэ 
куэдым. 

Мурад нэхъыщхьэр Олим-
пиадэм зэрызыхуагъэхьэ зы-
рыр, абы пыщIа гупсысэхэр 
цIыхухэм ялъэгъэIэсы нырт, 
хэ хэсхэмрэ хэкурыс хэмрэ зэ-
гу  рыIуэныгъэрэ зэхэщIыкIрэ я 
зэхуаку дэлъынырт. Хамэ 
къэралхэм щыпсэу адыгэхэм 
я лIыкIуэ 56-рэ зыхэт гупыр 
Сочэ, Шапсыгъым, Кичмай 

ЦIы кIумрэ Кичмай Инымрэ, 
Лазаревскэм щыIащ, икIи 
«Фыкъеблагъэ тхыдэ щIына-
лъэм!» къыхуеджэныгъэм 
щIэ  ту къапежьащ. Сэхъуро-
къуэ Хьэутий зэрыжиIэмкIэ, 
ар сэбэп хъуащ хамэ щIы-
пIэхэм щып сэу ди лъэпкъэ-
гъухэр гъунэгъу зэхуэхъуным-
кIэ, я Iуэху еп лъыкIэ жаIэным-
кIэ зэ чэнджэщу, нэхъ тэмэ-
мым къытеувыIэнымкIэ. Ди 
къуэш хэр яIущIащ къулыкъу 
зэмы лIэужьыгъуэхэм а зэ-
маным пэрытахэу Козак Дмит-
рий, Ткачев Александр, Чер-
нышенкэ Дмит рий сымэ. Сочэ 
щекIуэкIыну Олим джэгухэм я 
къызэгъэпэщакIуэ гупым зэ-
гурыIуэныгъэкIэ зэраубзы-
хуам тету 2014 гъэм адыгэ 
лъэпкъми гулъытэ хэха игъуэ-
тауэ щытащ, Олимп паркым 
«Адыгэ унэ» къы щызэIуахат, 
ди лъэпкъым и щыIэкIэ-псэу-
кIэм, и щэнхабзэм ущигъэ-
гъуазэу. 

«Сочэ щекIуэкIа ЩIымахуэ 
Олимп джэгухэр дунейпсо 
мы хьэнэ зиIэ зэ хыхьэ къы зэ-
рымыкIуэт, Урысейм и лъэп-
къыбэм щыщ адыгэхэм (шэр-
джэсхэм) я щэнхабзэ щIэи-
ныр, тхы дэр, хабзэр, хьэщIа-
гъэр, шыфэлIыфэр дуней 
псом ирагъэлъагъунымкIэ Iэ-
мал къариту. Адыгэхэм я щэн-
хабзэр утыку кърахьащ Къэ-
бэрдей-Балъкъэ рым, Къэрэ-
шей-Шэрджэсым, Адыгейм, 
Краснодар крайм къикIа ди 
лъэп къэгъухэм. Ахэр щы-
зэхуэс Адыгэ унэр куэдым я 
плъапIэ хъуат, щIэуп щIэшхуи 
иIащ. Зы махуэм къриубыдэу 
цIыху минитIым  щIигъу щы-
зэб лэкIырт абы», – игу къегъэ-
кIыж Хасэшхуэм и тхьэмадэм. 

Урысейм хамэ къэрал Iуэ-
хухэмкIэ и министр Лавров 
Сергей къыхигъэщхьэхукIат 
абы щыгъуэм: «Адыгэ хэм я 
псэ купсэ, щэнхабзэ щIэиныр 
Урысейм ис лъэпкъ зэмылIэу-
жьыгъуэ куэдым я щхьэхуэны-
гъэ нэхъыщ хьэхэм ящыщ 
зыщ».

ХьэщIэу кIуа ди лъэпкъэгъу-
хэр Олимп джэгухэм пщIэн-
шэу ирагъэ плъащ. Олимпи-
адэр къыщызэIуахым зэгъу-
сэу зэдыхэтащ икIи тхьэма-
хуэкIэ щыIащ.

Сэхъурокъуэм къызэрилъы-
тэмкIэ, а лъэхъэнэр лъэпкъ 
Iуэхур ипэкIэ зыгъэкIуэта лъэ-
бакъуэ хъуащ: хамэ къэ рал-
хэм къикIа ди лъэпкъэгъухэм 
щып сэу щIыпIэхэм Iуэхур зы-
Iу тыр щагъэхъыбарыжащ, 
абы щыIахэм ящыщ куэд 
иджыпсту Дунейпсо Адыгэ 
Хасэм щолажьэ.

Дэтхэнэми и 
гъащIэр и хэкум 

епхащ

Зэманыр шэрхъщи, мэ кIэ-
рахъуэ, жеIэ адыгэ псалъэ-
жьым. Ар кIуэтэху зэ хъуэ кIы-
ныгъэщIэхэр къыздехь,  цIы ху  
щхьэхуэми, жылагъуэми, къэ-
ра л ми къалэныщIэхэр къы-
хуегъэув. Хьэутий къыхегъэщ 
Урысейм и лъэпкъхэм я зэ-
къуэтыныгъэм и илъэсым ди 

къэ ралым и унафэщIхэм 
лъэпкъ политикэм, цIыхухэр 
нэхъри зэкъуэгъэувэ ным ехь э -
лIауэ мыхьэнэшхуэ зиIэ къа-
лэн зыб жанэ къазэрыхуигъэу-
выр. Абы папщIэ а Iуэхухэр зи 
нэIэ щIэт институтхэмрэ поли-
тикхэмрэ мэлажьэ,  уна фэ 
къыщащтэкIэ, зытрагъащIэр 
иджы рей зыужьыныгъэхэрщ, 
блэкIа ехъулIэныгъэхэр къа-
лъытэкIэрэ.

- Ди къэралым и Президен-
тым дызэрыт зэманым къыхе-
гъэщ ди хэкум дежкIэ мы-
хьэнэшхуэ зиIэ Iуэху гъуитI. 
Япэр - дзэ Iуэху хэхарщ, етIуа-
нэр – лъэпкъхэм я зэкъуэты-
ныгъэрщ. Псалъэм къы дэ-
кIуэу жыпIэмэ, лъэпкъ хэр, 
цIы хухэр зылI и быну зэ къуэу-
вэу къэралым и хуитыныгъэр 
ямыхъумамэ, дзэ Iуэху хэхар 
щекIуэкI щIыпIэм сытыт къы-
щыхъунур? Фронтым Iут ди 
щIалэ хахуэхэр зэрызэхущы-
тыр сыт и уасэ, зыр адрейм 
 «къуэшкIэ» еджэу.

Апхуэдэу щытми, Урысейм 
ис лъэпкъхэм я зэхэщIыкIыр, 
я щхьэхуэ ныгъэхэр яхъумэ-
жын папщIэ лэжьыгъэ уб-
зыхуа йокIуэкI. Къэралым и Iэ-
тащхьэм цIыхухэр къыхуре-
джэ щхьэж и лъэпкъ щэнхаб-
зэм, хабзэм, бзэм хуэ са къыну, 
ихъумэну, зригъэужьыну, - 
жеIэ Хьэутий. - Абы, ди мыза-
къуэу, ди бынхэмрэ къуэ рылъ ху  - 
пхъурылъ ху хэм рэ я дежкIи 
мыхьэнэшхуэ иIэщ. Сэ абыхэм 
ящIэну, я фIэщ хъуну сыхуейщ 
я къэ кIуэ нур Хэкум, я къэра-
лым епхауэ зэ ры щытыр. Къы-
дэкIуэтей щIэблэм ди къэра-
лым и тхыдэр ищIэн, фэеплъ 
щIыпIэхэм кIуэн, я зэфIэкIхэм-
кIэ зэ хъуэ жэн, щэнхабзэмрэ 
хабзэмрэ пщIэ хуащIын, лIы-
хъужьхэм я фэеплъыр ягъэ-
лъэпIэн хуейщ. Президентым 
зэ  рыжиIэм тету, лъэпкъ зэхэ-
щIыкIыр – бзэр, щэнхабзэр, 
тхыдэр, хабзэхэр - ящIэжу, 
Урысей къэралыгъуэри, абы и 
лъапIэныгъхэри ягъэбыдэу, 
яхъумэу щытын хуейщ. Си 
щхьэкIэ, си къуэ рылъхухэм 
къэ кIуэну дахэ яIэну, къахуэз-
гъэнэну сыхуейщ. Мыхьэ нэш-
хуэ иIэщ уи Хэкур фIыуэ плъа-
гъуным, зэбгъэцIыхуным, уи 
япэ итахэм псы щIыIэ фалъэ 
къыщрагъахъуэу щыта псы-
нэм уэри зыщыбгъэтхъэ жы-
ным, Лагъуэ-Накъэ, Iуащхьэ-
махуэ лъапэ, Архъыз, Байкал, 
нэгъуэщI щIыпIэ гуакIуэхэм 
зыщуплъыхьыным. Къэра-
лыш хуэм и дэнэ щIыпIи уи унэ-
жьу къыпщыхъуу ущыIэныр 
гурыщIэ лъапIэщ. Урысейм - 
Адыгэ, Къэбэрдей-Балъкъэр, 
Къэрэшей-Шэрджэс рес-
публикэхэм - я закъуэщ ди 
бзэр къэралыбзэу къыщалъы-
тэр. Бзэр къызэтенэмэ – лъэп-
къыр псэунущ. Сэхъурокъуэм 
зэрыжиIэмкIэ, нобэ ди къэра-
лым щыпсэухэр хущIэкъун 
 хуейщ гъащIэм и лъэныкъуэ 
псоми щыпэрыту щытыным. 
Щапхъэу тхыдэм къыхихащ 
Урысей къэралы гъуэр зэфIэу-
вэным хэлIыфIыхьа Черкас-
скэхэр, совет, урысей дири-
жёр цIэрыIуэ Темыркъан Юрэ, 
физико-математикэ щIэ-
ныгъэхэмкIэ доктор, профес-
сор Къума хуэ Мурадин, тха-
кIуэ цIэрыIуэ МэшбащIэ Ис-
хьэкъ, нэ гъуэщI хэри. 

Ди зэпыщIэныгъэхэр 
быдэщ 

Адыгэхэр щыпсэу къэрал-
хэм щызагъэу, зыхэсхэм ягу-
рыIуэу, псом нэхърэ нэхъыщ-
хьэращи, пщIэ къыхуащIу зэ-
рыщытыр Сэхъурокъуэ Хьэу-
тий. Ар абыхэм щIэх-щIэхыурэ 
яхохьэ, мазищ къэс зэ я 
лIыкIуэхэр - ДАХ-м и Гъэзэ щIа-
кIуэ гупым и зэIущIэхэм, илъэ-
сым зэ гуп зэрыIыгъыу ДАХ-м 
и Хасащхьэм и зэ хуэсышхуэм 
- къокIуэ. Къапщтэмэ, ДАХ-р 
нэгъуэщI къэралхэм щыпсэу 
адыгэхэм унэтIыныгъэ зэхуэ-
мыдэхэмкIэ ядолажьэ: адыгэ 
зэгухьэныгъэхэм я лIыкIуэхэм 
сыт щыгъуи япыщIащ, лъэ-
пощхьэпо къыкъуэкIмэ, зэ-
фIах, бзэр хъумэным ехьэлIа 
Iуэхухэр къы зэрагъэпэщ, анэ-
дэлъхубзэр зэзыгъэщIэну 
 хуейхэм пыIудзауэ дерсхэр 
дра гъэкIуэкI, щIалэгъуалэр 

Урысей еджапIэ нэхъыщ-
хьэхэм щрагъаджэ. Тыркум, 
Сирием, Иорданием, Израи-
лым щыщ сабийхэр Къэ бэр-
дей-Балъ къэрымрэ Адыгэ 
Рес публикэмрэ я лагерхэм 
зы щагъэпсэхуну кърагъэбла-
гъэ. Апхуэдэ зэдэлэжьэны-
гъэр сэбэп мэхъу щIэблэм 
адэжь щIыналъэр егъэ цIы-
хуным, абы пыщIауэ щы ты-
ным теухуауэ.

Иджыпсту адыгэхэр я адэжь 
хэкум, Урысейм, къищы нэ мы-
щIауэ, Тыркум, Сирием, Иор-
данием, Израилым, Ливием, 
Ираным, США-м, КъухьэпIэ 
Европэм хыхьэ къэралхэм 
щоп сэу. Ахэр 53-м щIегъу. 
Иджыблагъэ а къэралхэм 
къахэ хъуащ Япониемрэ Син-
гапу рымрэ. Абыхэми дяпэкIэ 
Хасэ къы щызэра гъэпэ щы-
нущ.

«Дэнэ щыпсэури адэжь 
лъа хэм, Къэбэрдей-Балъкъэ-
рым, Адыгейм, Къэрэшей-
Шэ р джэсым, Осетие 
 Ищ хъэ рэ-Аланием, Красно-
дар, Ставрополь крайхэм щы п -
сэу адыгэхэм къапыщIащ.

Адрей лъэпкъхэми яхуэдэу 
адыгэ хэм Урысейр я хэкущ, 
къэралышхуэм и къекIуэ кIы-
кIар я зэхуэдэ тхыдэщ. УФ-м 
щып сэу адрей лъэпкъхэм я 
 гъу сэу, адыгэхэм ягъэващ 
тхы дэм къы хэщыж гуауэхэр, 
ап хуэдэуи IэнатIэ зэ мы лIэу-
жьыгъуэхэм ехъулIэныгъэхэр 
щы зыIэрагъэхьащ, Урысейр 
ипэкIэ ягъэ кIуатэу. Ди лъэп-
къым къыхэкIащ къэрал псом 
щыцIэрыIуэ тхакIуэхэр, щIэ-
ны гъэлIхэр, музыкантхэр, 
спо р тс менхэр, жылагъуэ лэ-
жьакIуэхэр. 

Апхуэдэ дыдэу хэхэс адыгэ-
хэми къахэкIащ зэрыс къэра-
лым и правительст вэхэм, Iэ-
щэкIэ ЗэщIэузэда Къарухэм, 
полицэм къулыкъу лъагэхэр 
щы зы Iыгъхэр. Абыхэм мыма-
щIэу яхэтщ дуней псом 
щыцIэрыIуэ дзэзе шэхэр, щэн-
хабзэмрэ гъуазджэмрэ я лэ-
жьа кIуэхэр, спортсменхэр, ин-
женерхэр, архитекторхэр.

Гуапэщ адыгэхэр нэгъуэщI 
лъэпкъ хэм къахэкIахэм, нэ-
гъуэщI дин зезы хьэхэм, нэ-
гъуэщI щэнхабзэ зиIэхэм ягу-
рыIуэуэу, мамыру, гуфIэгъуэ-
ри гу зэ вэгъуэри зэдагуэшу зэ-
рыпсэур  плъагъуныр.

Псалъэм къыдэкIуэу жы-
пIэмэ, Тыркум щыIэ адыгэхэм 
я бжыгъэкIэ къэ ралым ещанэ 
увыпIэр щаIыгъщ. Абы щы-
лажьэ Кавказ Хасэхэм я фе-
дерацэм къалэ, вилайет зэ-
хуэ мыдэхэм  къудамэ 56-рэ 
щиIэщ.

Иорданием щыIэ ди лъэп-
къэгъухэр дуней псом къы-
щацIыху. 1921 гъэ  лъандэрэ 
Хьэшимит пащтыхьыгъуэм и 
унафэщIхэм я щхьэхъумэр 
лъэпкъ фащэкIэ зэщыхуэ пы-
кIа адыгэхэращ. 

Израилым и Кфар-Камэ, 
Рихьание къуажэхэм шапсы-
гърэ абазэхэу  6000-м нэбла-
гъэ щопсэу. А жылагъуэ хэм 
адыгэ гъэсапIэхэр, курыт 
еджап Iэхэр щолажьэ», – жеIэ 
Сэхъуро къуэм.

Урысейм и хэгъэгухэм 
щылажьэ Адыгэ Хасэу 8 хэтщ 
ДАХ-м. Тхьэмадэм зэры-
жиIэмкIэ, ахэр лъэпкъ, дин зэ-
гурыIуэныгъэхэм и телъхьэу, 
Урысейм и зыужьыныгъэм 
хуэлажьэу апхуэ дэщ.

Къэбэрдей-Балъкъэрым, 
Адыгейм, Къэрэшей-Шэр-
джэ сым я унафэщIхэм Ду-
нейпсо Адыгэ Хасэм сыт и 
лъэныкъуэкIи зыкъыщIагъа-
къуэ икIи абы и лэжьыгъэм 
пщIэшхуэ къыхуащI. Ап хуэдэ 
дыдэуи хамэ къэралхэм щыIэ 
ди лъэпкъэгъухэм ядолажьэ, 
ДАХ-м и лIыкIуэхэм щIэх-
щIэхыурэ яхуозэ. 

Зи гугъу тщIы Iуэху псори 
зэригъэзахуэу, шу пашэу нобэ 
ди япэ ит нэхъы жьыфIыр 
узын шэну, и мурадхэмрэ гу-
гъапIэхэмрэ хуэфэщэн къа-
рурэ зэ фIэкIрэ иIэну, хузэ-
фIэкI къимыгъанэу зыхуэ-
лажьэ лъэп къым и зыужьыны-
гъэм щыгуфIыкIыу куэдрэ 
псэуну дохъуэхъу!

НЭЩIЭПЫДЖЭ Замирэ, 
КъБР-м, АР-м щIыхь зиIэ я 

журналист. 

№64 (24.970) 2026  ГЪЭМ  НАКЪЫГЪЭМ  И  27 3

75



№64 (24.970) 2026  ГЪЭМ  НАКЪЫГЪЭМ  И  27 4

ТЕЛЕФОНХЭР:

редактор нэхъыщхьэм, секретарым - 42-56-19; 
унафэщI-редакторхэм 40-48-54, 40-06-33; жэуап зыхь 
 се кре тарым - 42-75-78;  секре тариатым - 42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-88, 42-22-86; къуажэ гъа-
щIэм рэ эко номикэмкIэ - 42-57-59; щэнхаб зэм кIэ - 
 42-75-36; егъэ джэ ны гъэмрэ щIэ ныгъэмкIэ -  40-15-31; 
хъыбарыщIэхэмрэ спор тымкIэ -  42-22-89; хабзэ-             
хъумэ IэнатIэхэм ядэлэжьэнымкIэ -  42-60-53; зэдзэ-
кIакIуэхэм - 42 -21-88;  корректорхэм - 42-22-66; 
 компьютер IэнатIэм - 42-26-41; сурэттеххэм -  42-63-64. 

КъыдэзыгъэкIхэмрэ редакцэмрэ
я хэщIапIэр: 360030, КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм   и 
19-м Печатым и хуитыныгъэр  

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.266
Заказыр №1.074

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
ПхытIыкI Марие, корректорхэу 
ДыщэкI Соня (1, 2-нэ нап.),   Нэужьо-
къуэ Заирэ (3, 4-нэ нап.), кор-
ректорхэм я дэIэпыкъуэгъу  Елмэс 
ФатIимэ.

КомпьютеркIэ газетым и теп лъэр 
ящIащ  Мэлбахъуэ Анжелэ, Щома-
хуэ  Марианнэ.

Сурэтхэм елэ жьар Бицу Жаннэщ.

«Издательство «Южный 
регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Редактор нэхъыщхьэ 
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, 
 Нэ щIэпыджэ Замирэ, Чэ рим Ма-
рианнэ, Щхьэ щэмыщI Изэ.

Махуэгъэпсым къы хэ-
гъэщ хьэхукIауэ махуэ нэ-
хъы бэ диIэху, зи IэщIагъэкIэ 
ар зыхухэхахэр дгъэлъэ пIэ-
ну, псалъэ гуапэ яхужытIэ-
ну, я лэжьыгъэм гулъытэ 
хуэт щIыну Iэмал диIэщ. Мы 
махуэщIыр зэдайщ библио-
текэм и лэжьакIуэхэмрэ тхы-
лъыр, абы еджэныр фIыуэ 
зылъагъухэмри, щIэныгъэр, 
дахагъэр цIыхубэм яхэзыхьэ 
IэщIагъэлI псоми я IэнатIэм 
и хъер ялъагъуу, гукъыдэж 
къахудэкIуэу псэуну ди гуа-
пэщ.

 
БИБЛИОТЕКЭХЭМ я уры-

сей псо махуэр гъэлъэпIэным 
теухуа унафэм 1995 гъэм на-
къыгъэм и 27-м Iэ щIидзауэ 
щытащ УФ-м и Президенту           
а зэманым щыта Ельцин 
 Борис. Абы щIытрагъэхуари 
щхьэу сыгъуэншэкъым: 1795 
гъэм накъыгъэм и 27-м Ека-
теринэ II арэзы техъуауэ щы-
тащ Урысейм щыяпэ къэрал 
библиотекэ (иджыпсту Санкт-
Петербург дэт Урысей лъэпкъ 
библиотекэращ) къызэрагъэ-
пэщыну. 

Унафэм итт мыпхуэдэу: 
«ЩIэ ныгъэм, егъэджэны-
гъэм, щэнхабзэм я зыужьы-
ныгъэм урысей библиоте кэ-
хэм хуащI хэлъхьэныгъэш-
хуэр, абыхэм я пщIэр жыла-
гъуэм и деж къыщыIэтын 
зэ рыхуейр къэслъытэу, уна-
фэ сощI: 1. Библиотекэхэм я 
 урысейпсо махуэу накъыгъэм 
и 27-р ягъэувыну. 2. УФ-м и 
 Правительствэм, ди къэра-
лым и гъэзэщIакIуэ Iэна-
тIэхэм, щIыпIэ самоуправле-
нэхэм я пщIэ дэлъхьэн Биб-
лиотекэхэм я махуэм ири-
хьэлIэу, къэралым и по литикэ, 
тхыдэ, щэнхабзэ гъащIэм 
тхылъым и мыхьэнэр нэхъ 
 лъагэ щыщIыным хуэгъэпса 

Урысей Федерацэм тхэк-
вон домкIэ (Олимпиадэм 
хы хьэ лIэужьыгъуэмкIэ - 
 ВТФ) пашэныгъэр къыщы-
хьы ным хуэунэтIауэ Мэз-
куу областым и Люберцы 
къалэм и «Триумф» спорт 
комп лек сым иджыблагъэ 
ще кIуэкIа зэхьэзэхуэм 
дыщэ медаль къыщихьащ 
Къэбэрдей- Балъкъэрым и 
«Пять колец» спорт акаде-
мием и гъэсэн Тхьэмокъуэ 
Элинэ. 

КИЛОГРАММ 46-рэ зи 
хьэлъагъхэм я деж зи зэфIэ-
кIыр къыщызыгъэлъагъуэ 
 ди адыгэ пщащэ цIыкIум 
зэIущIитху а зэпеуэм щри-

 
Къэбэрдей-Балъкъэрым футболымкIэ и гуп нэхъыщхьэм

Командэхэр

«Тэрч»
«Логоваз»
«Спартак-Д»
«Малка»
«Урыху»
«Яникой-1961»
«Ислъэмей»
«Псыкуэд-Марвил»

«Бедик»
«7 Вершин-Шалушка»
«Черкес»

7.
8.

12.

Тхьэмахуэ кIуам Къэбэр-
дей-Балъкъэрым футбо-
лымкIэ и мыгъэрей зэ хьэ-
зэхуэм щрагъэкIуэкIар 
 зэIущIэхэм иныкъуэращ. 
Щхьэу сыгъуэ зэмы лIэ-
ужьыгъуэхэм къыхэкIыу 
абы хэтакъым зэпеуэм 
бжьы пэр щызыIыгъхэр.

ЗЭПЭЩIЭТЫНЫГЪЭ гуа-
щIэ щекIуэкIащ Щхьэлы-
къуэрэ Аргуданрэ я коман-
дэхэр щызэхуэзам. Абыхэм 
топ щырыщ зым адрейм 
 худигъэкIащ, ауэ хэт нэхъ 
лъэщми яхузэхэгъэкIакъым.

Псыкуэдым и футболист-
хэр хьэщIэхуэфIу къы щIэ-
кIащ. Ислъэмей къикIахэм 
ахэр бжыгъэшхуэкIэ къапи-
кIуэтащ. 

Апхуэдэ псалъэхэр яху-        
жы пIэ фынукъым яныкъуей-
дэсхэм. Абыхэм къахуэкIуа 
Шэджэм и «Черкес»-р ха-
гъэщIащ. 

Зи гугъу тщIа зэIущIэхэм 
яужькIэ турнир таблицэм         
зы зэхъуэкIыныгъи игъуэта-
къым. Командэ псори щхьэж 
здэщыта увыпIэхэм къы щы-
нэжащ.

Гъуащхьауэхэм я зэпеуэ- 
ми аращ. «Малка»-м и пашэ 
Умар Азэмэт, топибгъу мы-

Апхуэдэ фIэщыгъэ зиIэ гъэлъэгъуэныгъэ щокIуэкI Нал-
шык дэт «Сигу ирохь» студием. Абы утыку къыщрахьащ 
Новгород Ищхъэрэм щыщ режиссёр, сурэтыщI ныб-
жьыщIэ Алексеевэ Марие и лэжьыгъэхэр.

ГЪЭЩIЭГЪУЭН тщыхъуащ Марие и Iэдакъэ къыщIэкIа, 
графикэ, сурэт, анимацэ, ятIэ гъэжьа жыпIэми, нэгъуэщI 
унэтIыныгъэхэми щыщ лэжьыгъэхэр. Дэтхэнэ зы сурэтыщI-
ми гъащIэм еплъыкIэ, дуней лъагъукIэ щхьэхуэ зэрихуи-
Iэжым и щыхьэтщ мыхэр. Лэжьыгъэ къэс щIэ гуэр хыболъа-
гъуэ, гупсысэ ящIэлъщ. Нэхъыщхьэращи, гъащIэр къыщи-
гъэлъэгъуащ. Режиссёрыр IэрыщI интеллектым зэкIэ 
 пэ жыжьэми, гъащIэм щIэуэ къыхыхьэм зыд рагъэкIунумэ, 
мыгувэу абы псори зэрыхуэкIуэнур жеIэ. 

Гъэлъэгъуэныгъэм зыкърезыгъэхьэлIахэр ирагъэплъащ 
Марие къыздиша и мультфильм кIэщIхэм. Зытеухуа и лъэ-
ныкъуэкIэ, къэбгъэлъагъуэмэ, ныбжьыщIэхэм я гъащIэм 
къы  щыхъу Iуэхугъуэхэр, Америкэм и Штат Зэгуэтхэм щыщ 
ансамблым и лэжьыгъэхэр зи лъабжьэ мультфильмхэр 7 
 хъурт. Абыхэм деплъыным дакъикъэ 30-м нэблагъэ ихьащ. 

Алексеевэ Марие 2002 гъэм Новгород Ищхъэрэм къы-
щалъ хуащ. 2021-2025 гъэхэм ДизайнымкIэ школым щы-
хуеджащ анимацэмкIэ режиссёр IэщIагъэм. Мы зэманым 
анимацэ мультфильмхэр егъэхьэзыр, кинофестивалхэм, 
гъэ лъэ гъуэныгъэхэм и лэжьыгъэхэр хагъэхьэ. 2019 гъэм щы-
щIэдзауэ ятIэ гъэжьам зыгуэрхэр къыхищIыкIыным яужь 
итщ.  Марие и зэфIэкI щеплъыжащ иджыблагъэ Налшык 
щекIуэкIа «Кинокавказ-2026» щIалэгъуалэ кинофестива-
лым. Хьэ цIыкIухэ Баширрэ Миланэрэ цIыхугъэ яхуэхъуащ 
Марие. Башир и лъэIукIэ абы игъэхьэзыращ адыгэ балладэм  
теухуа нэтын икIи ар щигъэлъэгъуащ кинофестивалым. 

- Кинофестивалым сыщрагъэблагъэм, ХьэцIыкIу Миланэ 
къызжиIащ си лэжьыгъэхэр къыздэсшэу и студием щыз-
гъэлъэгъуэну икIи ар гуапэ сщыхъуащ, - жеIэ Марие. - Нэ-
гъуэщI лъэпкъхэм я IуэрыIуатэр зи лъабжьэ лэжьыгъэхэр 
щIэщыгъуэщ. ЯпэщIыкIэ ар гугъуу къысщыхъуами, иужь-   
кIэ сыдихьэхыпащ. Абы папщIэ адыгэ IуэрыIуатэм, лъэпкъ 
фэилъхьэгъуэхэм, тхыпхъэхэм зэрызыхэзгъэгъуэзар, сызэ-
ры цIыкIурэ бгыхэр, къуршхэр зэрысфIэфIыр щхьэпэ къыс-
хуэхъуащ. «Кинокавказ-2026» кинофестивалыр сигу ири-
хьащ. ГъэщIэгъуэн тщыхъуа лэжьыгъэхэм деплъащ, къызэ-
хуэсахэр дызэрыцIыхунуи Iэмал диIащ. Абы щытекIуахэмрэ 
къыхэжаныкIахэмрэ щагъэлъэпIа Балъкъэр Ипщэ къуа- 
жэм, Кавказым щыпсэу цIыхухэм я дахагъэм ситхьэкъуащ. 
Режиссёрым и дежкIэ мыхьэнэшхуэ яIэщ щIэ псоми. Нэхъа-
пэкIэ сыхэтащ Екатеринбург къалэм, Грузием щекIуэкIа 
апхуэдэ фестивалхэм.

Марие и лэжьыгъэхэр мэкъуауэгъуэм ику пщIондэ ягъэ-
лъэгъуэнущи, еплъыну хуейхэр фепIэщIэкI. Студиер зыгъэ-
лажьэ ХьэцIыкIу Миланэ къызэхуэсахэм ягу къигъэкIыжащ 
гъэлъэгъуэныгъэр щекIуэкI махуэхэм мы IуэхущIапIэм гу-
пыж зыщI дэтхэнэми сурэт щызытригъэхыну Iэмал зэриIэр.

ТЕКIУЖЬ  Заретэ. 
Сурэтыр  Къарей  Элинэ  трихащ.

Урысей МЧС-м «шына-
гъуэншагъэм и еджапIэ» и 
 проектым хиубыдэу сабий-
хэм я щIыналъэ зэхьэзэхуэ 
Налшык и «Кизиловка» тур-
базэм щекIуэкIащ. 

АР къызэрагъэпэщащ Уры-
сей МЧС-м и управленэ нэ-
хъыщхьэу КъБР-м щыIэм, 
МафIэсым пэщIэт-къегъэ ла-
кIуэ республикэ IэнатIэм, 
«Шы нагъуэншагъэм и еджа-
пIэ» щIыналъэ къудамэм. 

Урысей МЧС-м и щIыналъэ 
IэухущIапIэм и унафэщIым и 
къуэдзэ Анаев Мухьэмэт 
Iуэхум кърихьэлIахэм фIэ-
хъус псалъэкIэ захуигъазэри, 
ехъулIэныгъэхэр зыIэрагъэ-
хьэну зэригуапэр жиIащ. 

Зэхьэзэхуащ республикэм 
и еджапIэхэм я гупи 6, илъэс 
13 - 16 зи ныбжьхэр хэту, дэт-
хэ нэми цIыхуи 6 хыхьэу. 

Командэхэм я зэфIэкI 
 къыщагъэлъэгъуащ щIы-
пIэм щы гъуэзэным, палат-
кэхэр гъэу выным, гугъуехь-
хэр, лъэпощхьэпохэр къы зэ-
нэ кIы ным, лей зытехьам 
 дэ Iэпы къу ным, мафIэс эста-
фетэм пыщIа я зэфIэкIхэм, 
ап хуэ дэуи зэпеуэ щхьэ хуэ-
хэм. 

Абыхэм щыпхыкIым ядэIэ-

КъБР-м щыIэ МВД-м 
къыIэрыхьащ республи-
кэм и щыхьэрым щыпсэум 
къыбгъэдэкI тхыгъэ. Ар 
къезыгъэхьам фIыщIэ 
 хуещI Налшык УМВД-м и 
следователь, юстицэм и 
лейтенант нэхъыжь Шэрий 
Марат, гъэпцIагъэм теухуа 
уголовнэ Iуэхур зэрызэхи-
гъэкIам папщIэ. 

АР къызыбгъэдэкIам 
и лъэс зыбжанэ ипэкIэ и 
цIыхугъэм щIыхуэу иритат 
сом  мин  230-рэ. Ахъ шэр 
Iэрыхьэри, абы зи гъэпщ-
кIуащ, къыхуитххэри уэим 
ищIащ. Лей зытехьам дэI э-
пы къуныгъэ щхьэкIэ зыхуи-
гъэзэн хуей хъуащ хабзэ-
хъумэ органхэм. 

Уголовнэ Iуэхур зэхигъэ-
кIыну къищтащ юстицэм              
и лейтенант нэхъыжь Шэ-
рий Марат. IэкIуэлъа кIуэу 
къэлъыхъуэныгъэ, следст-
вэ Iуэхухэр къызэригъэпэщ-
ри, шэч зыхуащIыр здэ-
щыIэр къахутащ. Полицей-
хэм ар нэгъуэщI щIына-
лъэм щаубыдри, Налшык 
къагъэсащ.  Абы Iэ щIи-
дзащ Iыхьэ-Iыхьэурэ мазэ 
къэс ахъшэ бжыгъэ хэха-         
кIэ  хэщIыныгъэр ипшы ны-
жыну. 

«Полицейм и   лэжьыгъэм 
зэрыхищIыкIым и фIы-

Махуэгъэпс

ЩIэныгъэм  и  хъумапIэ  телъыджэ

зэIущIэхэр ирагъэкIуэкIыну, 
биб лиотекэхэм зегъэу жьы-
ным ехьэлIауэ къыкъуэкI              
Iуэ ху хэр зэфIахыну». 

Iэрытххэр щахъумэ япэ биб-
лиотекэхэр Мысырым, Алы-
джым, Ассирием, Урымым 
къы щежьауэ, 15-нэ лIэщIы-
гъуэм, тхылъхэр традзэу хуе-
жьа иужь, абыхэм заужьын 
щIадзауэ къалъытэ. Урысейм 
и япэ библиотекэр Киев 1037 
гъэм къыщызэзыгъэпэщар 
Мудрый Ярославщ. ИужькIэ 
къулъшырыф (монастырь) 
библиотекэхэр къэунэхуащ. 
16-нэ лIэщIыгъуэм и кIэхэм 
абыхэм щахъумэрт къэра-
лым илъ тхылъхэм я процент 
37-р (мин 260-350-рэ). 17-нэ 
лIэ щIы  гъуэм икухэм иджырей 
биб лиотекэхэм хуэдэхэр, пащ-
тыхь IуэхущIапIэхэр къэ у нэ-
хуащ.

1714 гъэм Санкт-Петербург 
къыщызэIуахащ унэтIыныгъэ 
зыбжанэу зэхэт, жылагъуэм 

хуиту къигъэсэбэп хъу биб-
лиотекэрэ (1725 гъэм ЩIэны-
гъэхэмкIэ академием ира-
тащ ар) мэкъумэш, экономикэ 
щIэ ныгъэ зезыхьэхэм я биб-
лиотекэрэ (1765). Къы зэры-
хэдгъэщащи, 1795 гъэм 
Санкт-Петербург къы щы унэ-
хуащ япэ къэрал библиоте- 
кэр (Император биб лио текэр). 
Уасэ зыщIумыт япэ  къ э рал 
библиотекэ цIыхухэм папщIэ 
Москва къыщы щы зэIуахар 
1862 гъэращ. 

Совет властыр къэралым 
щыува иужь, ЦIыхубэ ко мис-
сариатым и советым 1918 гъэм 
къыдигъэкIащ «РСФСР-м и 
библиотекэхэмрэ тхылъ хъу-
мапIэ хэмрэ къызэтегъэнэ-
ным теухуауэ» унафэр. Тхылъ 
500 нэхърэ нэхъыбэ зи уней 
библиотекэм хэлъхэм я гъэ-
тIылъыгъэр къыIахынут. Ар зи 
жэрдэмыр Крупская Надеж-
дэт. 

Совет лъэхъэнэм библиоте-

кэхэм щIэупщIэшхуэ яIэт, 
сыту жыпIэмэ дунейм къы-
техьа тхылъыщIэхэр, студент-
хэмрэ школакIуэхэмрэ зы -
хуей тхыгъэхэр, художествен-
нэ IэдакъэщIэкIхэр, сабий 
 ли тературэр къы щыбгъуэ-
тыфынур арат. 

НобэкIэ Урысейм библиоте-
кэу итщ мин 40-м нэс, абыхэм 
щолажьэ зи IэщIагъэм фIыуэ 
хэзыщIыкI цIыху мин бжы-
гъэхэр. Лъэпкъ, федеральнэ 
библиотекэхэр хъыбарегъа-
щIэ IэнатIэ лъэщщ, мелуан 
бжыгъэкIэ тхылъхэр щIэлъу. 
Москва дэт Урысей къэрал 
библиотекэращ нэхъ ин ды-
дэр, ди къэралым и мыза-
къуэу, дуней псом щынэхъ 
 къулейхэм ящыщ зыщ ар. 

Интернетым и лъэхъэнэкIэ 
узэ джэну ди зэманым тхы-
лъымпIэм традзэ газетхэм, 
жур налхэм, тхылъхэм ап хуэ-
дэу щIэупщIэшхуэ яIэжкъым, 
электрон  хъыбарегъащIэ хэм 

бжьыпэр нэхъ яубыд ри. Iуэху-
щIапIэхэм къыхуау- тIыпщ 
къэрал мылъкури       куэд хъ-
уркъым, абы екIуа лIэхэри 
икъу кIэ мащIэщ. А псом емы-
лъы тауэ, библиотекэхэр къы -
зэ тенащ зы IуэхущIапIэ телъы-
джэу. ЩIэныгъэмрэ Iу щы-
гъэм рэ я хэщIапIэм щыбгъуэт 
гупсэхугъуэр зыкIи пхуехьэ-
лIэнукъым Интернетым. 

2024 гъэм щегъэжьауэ 
 Урысейм щокIуэкI «ЦIыхубэ 
электрон  библиотекэ» (НЭБ) 
къызэгъэпэщыным, абы зе-
гъэужьыным ехьэлIа Iуэху 
проект. Ар хуэунэтIащ Урысей 
Федерацэм и щIыналъэм зы 
библиотекэ хъыбар егъащIэ 
утыку къыщызэгъэ пэщыным, 
IуэхущIапIэхэр ИнтернеткIэ 
зэпыщIауэ щы ты ным. Иджып-
сту НЭБ-м и  фондым хэлъщ 
тхылъу мелуанитхум щIигъу. 

Библиотекэхэм я махуэм 
ирихьэлIэу а IуэхущIапIэм и 
къудамэу щIыналъэхэм щы-
Iэхэм щрагъэкIуэкI щIэ джы -
кIакIуэхэр нэхъыбэу къешэ-
лIэным, цIыхум и гъащIэм 
тхылъым мыхьэнэшхуэ зэ- 
рыщиIэр наIуэ щIыным, сыт 
хуэдэ унэтIыныгъи бжьыпэр 
щызыIыгъ цIыхушхуэхэр, 
къыт  хэмытыжхэм я фэе-
плъыр щыгъэлъэпIэным, нэ-
гъуэщI Iуэхугъуэхэми теухуа 
зэIущIэхэмрэ гъэлъэгъуэ-
ныгъэхэмрэ. Езы библиотекэ 
лэжьакIуэхэми йохъуэхъу щIэ-
ны гъэмрэ егъэджэныгъэмрэ, 
щэнхабзэмрэ лъэпкъ зыу-
жьы ныгъэмрэ хуащI хэлъхьэ-
ны гъэр зэрыиным, зыхуей 
тхылъ хэр къагъуэтынымкIэ 
цIы хухэм щIэгъэкъуэн нэс 
зэрахуэхъум папщIэ. 

Тхылъым, щIэныгъэм я 
мыхьэнэр, ахэр зыхъумэхэм я 
зэфIэкIыр къэтлъытэу, ды-
хуейщ дэтхэнэ зы библиотекэ 
лэжьакIуэми дехъуэхъуну: фи 
гъэтIылъыгъэхэм хуэныкъуэ, 
ахэр къызыгурыIуэ щIэ джы-
кIакIуэ куэду фиIэну, фи гуа-
щIэр зыхэзыщIыкIын цIыхурэ 
гулъытэ гуапэрэ фыщы мы-
щIэну! 

ИСТЭПАН Залинэ.

Нобэ  Библиотекэхэм  я  урысейпсо  махуэщ

ИхъуреягъкIэ
гъащIэщ

Урысей Федерацэм тхэк-

Хъыбар  гуапэ

Элинэ Олимпиадэм макIуэ

гъэ  кIуэкIати, псоми щы-
текIуащ, абыхэм хухаха зэ-
манхэр и кIэм нимыгъэсу. 
Финалым Элинэ щыхи-
гъэщIащ куэд щIауэ и ны-
къуэкъуэгъу, Ульяновск об-
ластым и спортс-менкэ По-
луэктовэ Дарье.

КъищынэмыщIауэ, а 
ехъу  лIэныгъэшхуэм къы дэ-
кIуэу, Тхьэмокъуэ Элинэ 
дзыхь къра гъэзащ Афри-
кэм щыIэ Сенегал къэра-
лым и къалащхьэ Дакар и 
зэфIэкIхэр  щигъэлъэгъуэну 
- абы ще кIуэ кIынущ щIалэ-
гъуалэм я Олимп джэгу-
хэр. Элинэ Урысей Федера-
цэм  и щIалэгъуа лэм я ко-
мандэ къыхэхам хагъэхьащ, 

килограмм 44-рэ зи хьэ-
лъагъхэм я зэпеуэхэм хэ-
тынущ. 

Апхуэдэ зэхьэзэхуэ иныр 
Африкэм япэу щызэхашэну 
аращ, щекIуэкIынур жэпуэ-
гъуэм и 31-м - щэкIуэгъуэм          
и 12-хэрщ. Тхэквондистхэр 
 утыкум къыщихьэнур щэ-
кIуэ гъуэм и 8-12-хэрщ. 

Дехъуэхъунщ Тхьэмокъуэ 
Элинэ дыщэ медаль иIы-
гъыу къытхуигъэзэжыну. 
Абы щхьэ кIэ, а хъыджэбз Iэ-
мащIэлъэмащIэм спор-
тымкIэ зыхуейуэ хъуар бгъэ-
дэлъщ: зэчийр, Iэзагъэр, 
ерыщагъыр. Ди псалъэм 
къы дэ кIуэу, УФ-м, Евро-
пэм, дуней псом пашэны-
гъэр къыщы хьы ным хуэу нэ-
тIауэ ипэ илъэс хэм екIуэкIа 
зэ хьэ зэ хуэхэм мызэ-мытIэу 
щыте кIуащ, етIуанэ, ещанэ 
щы хъуащ.

 Иджы Люберцы щызэ-
хэта зэIущIэм щызэхьэзэ-
хуащ ди къэралым и 
щIыналъэ хэм ящыщу 50-м 
я спортсмену, щIа лэхэри 
хъыджэбзхэри зэ хэту, 456-
рэ, я ныбжькIэ илъэс 21-м 
щIи мы гъуауэ. 

Тхьэмокъуэ Элинэ дэ ла-
жьэ хэр УФ-м щIыхь зиIэ и 
тре нер Ахъмэт Амиррэ Унэ-
жокъуэ Абдельджэбаррэщ.

ХЬЭЩЫКЪУЕЙ Олег. 

Футбол  Пашэхэм загъэпсэху,
къыкIэрыхухэр зоныкъуэкъу

гъэрей зэхьэзэхуэм щыди-
гъэкIауэ, псоми япэ зэритщ. 

Аращи, Къэбэрдей-Балъ-
къэрым футболымкIэ 2026 
гъэм и гъэмахуэ зэхьэзэхуэм 
и зи чэзу зэIущIэхэм мыпхуэдэ 
бжыгъэхэр къарикIуащ: «Ян-
икой-1961» (Яныкъуей) - 
«Черкес» (Шэджэм) - 3:1, 
«Псыкуэд-Марвил» (Псы-
куэд) - «Ислъэмей» (Ис-
лъэмей) - 1:4, «7 Вершин-
Шалушка» (Щхьэлыкъуэ) - 
«Бедик» (Аргудан) - 3:3.

Адрейуэ, «Урыху» (Урыху), 
«Тэрч» (Тэрч), «Логоваз» 
(Бабугент), «Спартак-Д» 

(Налшык), «Малка» (Малкэ), 
«Искра» (Алътуд) коман-
дэхэр зыхэта зэIущIэхэр ягъэ-
Iэпхъуащ.

КъыкIэлъыкIуэ джэгугъуэр 
дызыхуэкIуэ щэбэтымрэ 
 тхьэ  махуэмрэ  зэхэтын 
 хуейщ. А махуэхэм зэIущIэ-
нущ: накъыгъэм и 30-м - 
«Малка» -«Логоваз»; накъы-
гъэм и 31-м - «Яникой-1961» - 
«Искра», «Черкес» - «Тэрч», 
«7 Вершин-Шалушка» - 
«Урыху», «Ислъэмей» - «Бе-
дик», «Спартак-Д» - «Псы-
куэд-Марвил» командэхэр. 

ХЬЭТАУ Ислъам. 

Къэбэрдей-Балъкъэр Рес-
пуб ликэм щыIэ Урысей 
ФСИН-м и управленэмрэ 
 КъБР-м и Жылагъуэ кIэ-
лъып лъакIуэ комиссэмрэ 
зэ  рызэдэлэжьэнум теухуа 
зэгурыIуэныгъэ зэращIы-
лIащ. 

КъБР-м щыIэ УФСИН-м и 
уна фэщI Демидов Алек-      
сандр, КъБР-м щыIэ ОНК-м и 
тхьэмадэ Шапсыгъ Азрэтрэ 
абы и къуэдзэ Мизиев Маго-
медрэ тепсэлъыхьащ «О про-
бации в Российской Федера-
ции» Федеральнэ законыр 
Къэбэрдей-Балъкъэрым зэ-
ры щагъэзащIэм. Лъэныкъуэ-
хэм къыхагъэщащ ар зэ ры-
щыIэ илъэситIым лэжьы-
гъэфI зэрырагъэкIуэкIар. 

Жылагъуэ лэжьакIуэхэм гу-
лъытэ хэха хуащIащ республи-
кэм Пробацие центр къы зэ ры-
щызэрагъэпэщам. УФС И Н -мрэ 
а IэнатIэ хыхьэ ведомст вэ-
хэмрэ я къару зэкъуэткIэ абы 
мы гъэм и мазаем лэжьэн 
щыщIидзащ «Аддикт» реаби-
литацэ центрым, наркотикым, 

Жылагъуэ кIэлъыплъыныгъэ

фадэм, нэгъуэщIхэм итхьэ-
къуахэм папщIэ. 

Апхуэдэуи зэIущIэм щы теп-
сэлъыхьащ тезырыр езы-
хьэкI хэр, хуит къащIыжахэр 
жы лагъуэ зэхэтыкIэм хэгъэзэ-
гъэ жыным теухуа Iуэхухэр 
егъэ  фIэкIуэным. 

 Я зэпсэлъэныгъэм и кIэухыу 
лъэныкъуитIыр зэрызэдэ лэ-
жьэнум теухуа зэгурыIуэны-
гъэ зэращIылIащ. Абы къы-

щыгъэлъэгъуащ зэщIыгъуу 
хъыбархэр зэIэпыхыным, щIэ-
ныгъэ-практикэ Iуэхухэр егъэ-
кIуэкIыным, тезырыр зып шы-
ныжауэ хуит къэхъужахэм лэ-
жьыгъэ къахуэгъуэтыным, 
абы хэм къэрал хабзэм ехьэ-
лIа чэнджэщхэмкIэ защIэгъэ-
къуэ ным, жылагъуэ кIэлъып-
лъыныгъэр къызэгъэпэ щы-
ным тухуахэр.  

БАХЪСЭН Лянэ.

ФIыщIэ
хуещI

гъэкIэ илъэсым къриу быдэу 
къызатыжащ зэман кIыхь-
кIэ сызыпэплъа щIы хуэр. 
Следователь Шэрий Марат 
фIыщIэшхуэ хузощI  и IэщIа-
гъэм зэрыхуэIэи жьым, си 
лъэIум псынщIэу гулъытэ 
зэрыхуищIам пап щIэ. Фи 
лэжьакIуэ щIалэм узынша-
гъэ быдэ иIэу лъа-
гапIэщIэхэм нэсыну со-        
хъуэхъу. Афэрым апхуэдэ 
лэжьакIуэхэр зэрывгъэ хьэ-
зырым папщIэ!» - къыщы-
хигъэщащ Налшык щып-
сэум и тхыгъэм.

ДЫГУЛЫБГЪУ Азэмэт.

гъэкIэ илъэсым къриубыдэу

Иджы Къэрэшей-Шэрджэсым  зыкъыщагъэлъэгъуэнущ

пы къуащ икIи я шынагъуэн-
шагъэр къызэрагъэпэщащ 
рес публикэ ПСО-м и къе-
гъэлакIуэхэм. 

Iуэхур иухащ нэхъыфIхэр 
гъэлъэпIэнымкIэ. Абы хэтащ 
Урысей МЧС-м и управленэ 
нэхъыщхьэу КъБР-м щыIэм и 
унафэщIым и къалэнхэр пIа-
лъэкIэ зыгъэзащIэ Хьэщ-
хъуэжь Елдар. 

Япэ увыпIэр къихьащ Про-
хладнэ къалэм и «Азимут» 
командэм. Новая Балкария 
къуажэм щыщ «Тигры» гупыр 

етIуа нэщ. Къубэ-Тэбэ  и «Тай-
фун» гупым ещанэ увы пIэр 
лъысащ. 

ТекIуахэмрэ къыхэжаны-
кIахэмрэ иратащ кубокхэр, 
медалхэр, щIыхь тхылъ хэр, 
апхуэдэуи ПАО Сбербанкым 
и щIыналъэ къудамэм и сау-
гъэтхэр. 

- «Шынагъуэншагъэм и 
еджапIэ» - ар сабийхэмрэ 
щIа  лэгъуалэмрэ къызэры-
мы кIуэ щытыкIэхэм, мафIэс-
хэмрэ псыхэм къыщы хъу-
хэмрэ  щы хъумэным хуэгъэ-

сэным и утыкущ. Зэхьэ зэхуэхэр 
къыт щIэхъуэ щIэблэр узын-
шэу,  шынагъуэншэу псэу ным и 
лъабжьэщ, - къыхигъэщащ 
«Шынагъуэншагъэм и еджа-
пIэ» щIыналъэ къудамэм и 
унафэщI Мал кандуев Ас-               
лъэн. 

Зэпеуэм щытекIуа гупыр 
Къэбэрдей-Балъкъэрым и 
цIэкIэ хэтынущ Къэрэшей-
Шэрджэсым бадзэуэгъуэм 
щекIуэкIыну щIыналъэ зэ-
пеуэ хэм.    

УАРДЭ Женя.

фадэм нэгъуэщIхэм итхьэ- щыгъэлъэгъуащ зэщIыгъуу

пыкъуащ икIи я шынагъуэн- етIуанэщ Къубэ-Тэбэ и «ТТ ТайТТ - сэным и утыкущ Зэхьэзэхуэхэр


